
ISANGUENATAGUEQUINERI
EBERLEO
IRAPIGUEMISANTANE

Tosorintsi inibatancairi Itomi.

1 Jiraisonori Ira Tosorintsi inibatagueantari
comantantatsiripague, aisati isanguenataca-
gaiguéri. Icomantaguetaiguéri omatsiguenga
jiraisonori 2 carari yamaica cataguiteripague
inibatancdiri ~ Itomisonori Ira  yoguibaté
Tosorintsi. Itomi jitacha Jesoquirisito.
Icanqueri: “Notomi, Obiro obetsiquérone
antagaisati, pasintaguetimaro omagaro, Obironta
obatacagantasanotatsiri”. Aro yobetsiquéro
quibatsi, jonoqué, omagaro; aisati yobetsiquéri
jonogasati, sérari, basiniri, antagaisatipague.
Aro Tosorintsi imoncaraquineri Itomi ora
icanqueri. 3 Aisa Itomi icantasanotari ibega Iriri,
aitosati yobariaguitetasanoti, igdantaguetasanotiro
omagaro. Aisaicantasanotarintaibega Tosorintsi,
aisati yoniagasantacai cara ati icanta Iriri.
Cara Iiranintagueque ingantiro pairoraca,
iritosonguiro, inganquero. Patiro inibaté,
aro ocarati. Sintsirosonori Irinibare ora
inantacacaro omagaro ora inaguetanénguitsi.
Jirai ainiro acantaguetiro ora te onganinate,
iroro te anganinataguéte. Carari ipoque
Quirisito, icamobicairo ora antagueti cagaro
caninatatsi, yobiaquero, ipénabencdiro, isetajdiro
catingasatiqué Tosorintsi, yoganinaséretacdi.
Aroquenta iguiségotacdiri Itomi Tosorintsi

itsipiriacacdiri, aro quero iguiségotaai yamai.
Icamaque, itiaca, icabiritanaa, yogainocanaa
Jonogaguitequé, isobigopé ibacosonoriqué
Tosorintsi Ira agdantasanotatsi omagaro.

Quirisito ibataiguéri ira ironomireegui Tosor-
intsi.

4 Aisati Itomi Tosorintsi ibatasanotaiguéri an-
tagaisati ironomire Tosorintsi irisaanganetsite.
Iriro obaqueri Iriantinta Itomi Tosorintsi, carari
yobetsicaca irisaanganetsite.

5 ¢ Aintaco ironomire Tosorintsi icanque:

Obiro Notomi, notomintéquemi?

Teni intomintimariironomire. Irianti Quirisito it-

omintaca. Teatisati ingantocotiri irisaanganetsite

Tosorintsi:

Naro pirinquima, nontomintémari.

Te ingantiri negaca. © Aisati jirai cara Irit-

sita igaque Itomi yaca quibatsica, icantaiguéri

ironomire:

Nococagaiguéri omagaro nasaanganetsite
irobaticagueritotasitaigabaquimari
Notomi, intingomintaiguémari.

7Icantocotaiguéri ironomire Tosorintsi:

Nagataiguéri nonamire iragagajineri matsiguenga
Nanibare, iridigué sintsirisonori aisa in-
ganquimaro coguentimainga sintseingaro.
Aintasati yosigaro pamari cara pitairinga
omanapague.

8 Carari Tosorintsi icanqueri Itomi:

Tojai  pigdantasanoti omagaro Obironta
Tosorintsi cobeingarisonori. Caninasati
pigdantané pérosati, caninaro Pinibare.
9 Tojai pinintasantiro ora caninaro;

tesonori pinintiro cara icantaguetiro
matsiguenga ora te ongomeite, cara te
inguemisantimi. Obironta Tosorintsi,
noganinaséretasantémi, pabisaiguéri
pobaiguéri iraegui pitsipa.

10 Aisati icanqueri Tosorintsi:

Obiro Itingomi; jirai pobetsiquéro quibatsi,
Jonogaguite, aisati antagaisati ora
inatsi. 1112 Aiquenta omegaiguéma,
carari Obiro pérosati cara pintimaneé.
Aisa ocanta manchaguintsi, inagatané
otsonganaquima, irojoquero, inganaquero
irorai; aisati ocanta otsonganaquima oca
quibatsica, omasiniatitané omeganéma;
pobetsicairo irorai. Paniro Obiro quero
popasiniatiti, quero popega, quero
pintiasipariti.

13 Tosorintsi te ingantématiri ironomire; te

ingantiri irisaanganetsite negaca: “Pisobigue

yaca nobacosonoriquéca; intsome antingomib-
intaigueri omagaro irooti cara nagabeimiri
antagaisati ira quisaigabitémi”. 14 Omagaro ira
ironomire iroonti intagueti ora icocagaiguéri
Tosorintsi. Irirojegui saangatsiri te ine ibatsa

te iraneingani. Igataiguéri Tosorintsi arota
iromitocotaigueriiraegui iragabisaicoité.

Caninataque anguemisantasantiri Itomi Tosor-
intsi.

1 Iroro icocagaigacdi Tosorintsi anguen-
gaséretiro omagaro ora icantaigacdi Itomi,
anguemisantasantiri. Intsome angantasantiro,

querota opeicotaro. 2 Irianti aisonori ira
Tosorintsi igataiguéri ironomire ingomantaiguéri
matsiguenga. Aisati iguisaiguéri Tosorintsi ira
te inguemisantobéro Irinibare ora yogagajineri
matsiguenga ira irisaanganetsite, icasitigataiguéri
tsoengatsiri. 3 Tojai ipomirintsibentaigacai
Itomi ora iragabisaicoontaai. Yamai aroca
otsoinguéri, ¢Pijiqueco isigopicaro atsipiriagantsi,
querota itsipiriacagdiro Tosorintsi? Jirai
Iritsita Atingomi ogometaiguéri irogomere ati
onganquima cara iragabisaicotajai Iriro. Aique
icomantaigacdiro ira quemaiguéri. 4 Itsibataigari
Tosorintsi imitocotaiguéri. Yagobiacaqueri
cara itasongagueanti ora te oneingani jirai,
aisati ocantacagaiguéri Isére Tosorintsi tojai ora
iquenganeintanca matsiguenga ora icogagueti
Tosorintsi. Aro igdigué matsiguenga cara aisonori
ora icantaiguéri Tosorintsi.

Jesos Itingomi antagaisati.

5 Aro yamaica nanibatégotéro basiniati quibatsi
cara iragdantasanté Atingomi aiquenta. Tosor-
intsi quero ipiri ironomire iragaantane. 6 Aroque
1sanguenaque David jirai, yosamitéri Ira Tosor-
intsi:

Naantijegui matsiguenga, te nangantaiguemi
pibega Obiro. ¢Pairo piquengabiritaiguéna?
Aisati ¢Pairo piniacaninabiriqueri
matsiguenga? 7 Cara pogaiganaquina yaca
quibatsica poguibatéri pisaanganetsite,
yabisaiguéna arosata, carari quero
ocosamaniti cara irobataiguéna.
Piniacaninataiguéna, aisati picantaiguéna

nasintaguequimaro omagaro ora pobet-
siqué yaca quibatsica. 8 Pagobiacaquina
cara natingomibintaiguéri omagaro ira
pobetsiqué.
Ocari oca isanguenaque David. Pinetse, icanque:
“Nabisaiganaqueri omagaro, intingomintaiguéna
antagaisati inatsi”.

Carari yamaica terai omoncaratima omagaro,
terai agabeiro omagaro yobetsiqué Tosorintsi,
9iroro canténguicha icabintsasanotaigacdi Tosorintsi
cara igaqueri Jesos Itomi ipoque yaca quibatsica,
itsipiriasanotapé icamobicai arota quero iati eiro
Sharincabeniqué. Cara irirai imatsiguengatapé
Jesos, arosata ibataigabaqueri ironomire
Tosorintsi. Icamaque Quirisito, aro yoganiatairi
Tosorintsi yoguibatairi Itingomisonoriguinte,
icobeingatacaqueri, yabisaigairi irisaanganetsite
aitosati.

Pairo icamobique Jesos.

10 Omagaro yobetsiquéro Tosorintsi, inague-
quero, aisati igdantasantéro antagaisati. Aisati
icoque iridigué omagaro itomijegui cara Jonoga-
guitequé intiomotaigapéri cara igdanti Iriro. Iroro
itsipiriasantacaguéqueri cara igaqueri Jesos ora
irogdontémari cara Iriro caninari, iroro iragabi-
saicoontémari iraegui quemisanquerine. 11 Aro
yoganinataigacai Jesos, iroro yamaica ajitaguétiri
Iriri: “Pabati”. Aisati te iripasiguitégotdi Jesos
icantaigdi: “Igue”, aisati “Tsio”. 12Jirai Quirisito
icanqueri Iriri cara Sanguenariqué:
Nongomantaiguéri igueegui aisati tsioegui

ati picanta Obiro; cara yapatoitaigaca

ira quemisantimi, aro nangarataiguéri
nangantabenquimi nanganinabenquimi.

13 Aisati icanque:

Aisa nacantaigari igueegui, naquemisanqueri

Tosorintsi.
Icanque aisati:

Pinetsaiguena Naro yaca aisati iraegui natenca,
itomijegui Tosorintsi aisati irisintoegui
ipénari Pabati cara iquemisantaiguéna.

14 Omagaro eiroegui quemisantaiguéri
Tosorintsi eanti matsiguenga, angamaigué.
Aisa Quirisito icampai ibega eiro cara ipaniaca
Jonogaguitequé  ipoque yaca  quibatsica
imatsiguengatapé, icamaque. Aro icamobicai
arota iragabeiri camagari ira cogabiténguicha
irdganacdime Sharincabeniqué cara angamaque.
15 Jirai otsorogaigabitacaro cara angamaiguéme,
ajdqueme  Sharincabeniqué, carari ipoque
Quirisito  yogabisaicotajai, yamaica teni
ontsoroguiro agamane. 16 Igdigué eiro cara
Quirisito te  iromitocotaigueri  ironomire
Tosorintsi, te ingabintsaigueri, carari ipocasiquero
ingdabintsaigacdi eiro quemisantatsi, eironta
imatsiguenga Abaram quemisantatsiri.
17Icanque Quirisito caninasati, imatsiguengatapé
aisa icantasanotacai ibega eiro, ireintiegui,
arota ingantaneintégotdi. Aisati icantasanotéro
omagaro ora icocaqueri Tosorintsi: Iriantinta
Itingomisonori Saseriroti inibabencai, icamobicai
arota iragabisaicotajai irisetadiro Tosorintsi
iromaguisantajairo ora acantaguetomotiri
te onganinate. 18 Jirai Jesos yagobiaqueri
camagari cara icogabeca irantacaguirime ora te

onganinate. Tojai itsipiriobicdi Jesos ig@ontacaro
ora atsipiriaigué eiro pairoraca. Aro yamai
igotasanti iromitococdi cara icogabeca camagari
iromerataigaime irantacacairo ora quimingari.

3

Quirisito yabisériira Moisés.

1 Yamai, nopiguemisantane, te pingantajima
pibega jirai. Nongomantaiguémi cara
icoigaiguémi Tosorintsi pintiomotaiguéri canta
Jonogaguitequénta. Pinguengaigueri Jesos Ira

piquemisantaigué. Igaqueri Tosorintsi yaca,
icomantagueanté ati icanta Tosorintsi aisati
pairoraca icocacai. Irianti Itingomisonori

Saseriroti inibabencai catingasatiqué Tosorintsi,
yogaganacdiro anibare cara amanocoqueri.
2 Jirai Tosorintsi icanqueri Moisés: “Caninasati
pogometaiguéri pomatsiguenga, pigotacagaiguéri
omagaro ora nococagaiguéri”. Aro icanquero
antagaisati ora icanqueri Tosorintsi.  Carari
Jesos yabiséri ira Moisés, icantasanotéro omagaro
ora icanqueri Iriri. 3 ;Teco aniacaninatasantiri
ira obetsiquirora ibango: iroonti pongotsi, te
aniacaninatasantiro? Igoque ira obetsiquirora
ibango, te ogdtémate pongotsi. Aisa ocanta
caninataque aniacaninatasanotiri Jesos Irironta
Atingomisonori; quero aniacaninatasanotiri
Moisés cagarinta Atingomi. 4 Ainta matsiguenga
obetsiquiro omagaro pongotsipague,
carari yobetsiquéri Tosorintsi antagaisati
timaigatsi. > Aro aisonori icanquero Moisés
omagaro ora icocaqueri Tosorintsi. Iriro

iromeraro Tosorintsi, caninasati yogagajineri
imatsiguenga ora icomantéri iriro Tosorintsi
ora abisénguitsine aiquenta. 6 Carari cagari
Quirisito iromeraro Tosorintsi, Irianti
Itomisonori. Icantasanoténeri Iriri antagaisati
ora icocaqueri. Irianti Itingomi omagaro ira
quemisantatsiri. Aroca aséretaiganaquimari
Pérosati, anguemisantasantaiguéri, igdigué eiro
cara irdganacdi Jonogaguitequé. Caninataque
anganinabentaigueri, aro  igoOigué  cara
omatsiguengatacari Tosorintsi.

Tosorintsi iguisaiguéri ira tsoengaiguéri aisa
pégataigari.
7 Jirai osanguenatacaqueri David Isére Tosor-
intsi, icanti:

Yamai, omagaro  cataguiteriqué, aroca
pinguemaigabaquero ora inibatémi
Tosorintsi, & quero pipégatsataigari,
querootisati  pitsoinguiri. Quero
picantaigari ibega pomatsiguenga jirai
cara ipégataigabitacari Tosorintsi canta
tenta ontimingani, ijitaigabitaca quero
icasitigatiri. 9 Icanque Iriro: “Aisonori
ipégataigabitina ~ pomatsiguenga  jirai,
iniantaiguéna aroca nangasitigataiguéri.
Iniaigabitacaro tojai ora nitasonguéneri;
carari natsipiriasicaro tenta iranintaigue

inguemisantaiguena. 10 Cosamani
40 osarini  ipégataiguéna. Iroro
naguisaneintaguéqueri, nacantaiguéri:

‘Pérosati cara pltsomgalguena perosatl cara
pipégataiguina. Te pinguenganeintina.

Te pingogue pigoigue pairoraca
nococagaiguémi’. 11 Iroro naguisanein-
taguéqueri, nacantasanotaiguéri:
‘Quero paretaiga iroraiqué quibatsi,
quero  nimagoriaséretagaiguimi ~ canta
caninaguiteroqué’ ”.

Oca osanguenaca jirai.

12 Nopiguemisantane, pigamaiguema querota
pitsoinguiri Tosorintsi catimanerisonori. Te
pinganinasérete cara te pinguemisantiri,
pijocanéri, popeicotari. Cara pinganque negaca,
cara pomaintiri Tosorintsi caninarisonoriguinte,
obiro te pingomeite. 13 Iroonti caninataque
omagaro cataguiteri pingantobaguima
pisintsiséretobaguima paniropague cara pérosati
pinguemisantasantanéri  Tosorintsi, arota
quero yamatobitimi camagari inganquemi
pomaguisantiri Tosorintsi, pigatsitairo
quimingaro ora pijoque jirai. 14 Carari aroca
pérosati anguemisantasantaneéri Quirisito,
aséretanémari,  igligué cara antsibatémari
Jonogaguitequé. 15 Ocanti Sanguenari:

Yamai, omagaro  cataguiteriqué, aroca
pinguemaigabaquero ora irinibaquemi
Tosorintsi, quero pipégatsataigari,
querootisati  pitsoinguiri. Quero
picantaigariibega pomatsiguenga jirai.

16 ;Pairi quemaigabitacari Tosorintsi, carari
te inguemisantiri, ipégataigari? Iriantiegui
antagaisati ira yomisotocaigué Moisés cara
Ejipitoqué. 17 ;Pairi itsirishaigaca Tosorintsi,
iguisaiguéri tojai osarini ocarati 40? Iraegui te
inguemisantaigueri, tojaipague icantaguetiro ora

te onganinate. Aro Tosorintsi inintacagaiguéri
icamaigué cara tera ontimingani. 18 Tenta
inguemisantaigueri, iroro icantasanotaguéqueri:
“Quero paretaiga iroraiqué quibatsi, quero
nimagoriaséretagaiguimi canta caninaguiteroqué”.
19 Troro igobigué eiro cara tigueti ingantaiguema

ingaiganaque caninaguiteroqué tenta
inguemisantaigueri Tosorintsi.

Icoguini Tosorintsi iromagoriaséretagdi.

1 Pinetse, icancai Tosorintsi: “Aroca

pinguemisantaiguéna, ndganémi Jonogaguitequé,
pintiomoquena Naro, nomagoriaséretaquemi”.
Intsome agamaiguema querota acantaigari ibega
iraegui te inguemisante jirai, te iraretimaro
caninaguiteroqué. 2 Aquemaigabaquero Cani-
naro Nibarintsi cara Quirisito iragabisaicotajiri
pairiraca quemisanquerine iraganéri jonoque.
Aisa icanta irirojegui jirai iquemocotaiguéro
caninaro quibatsi icasiriconiatitanéneri iriro
Tosorintsi, carari te inguemisantiri, te ingaigapé
caninaguiteroqueé.

3 Aroque imagoriaséretacdi Tosorintsi eiroegui
quemisanqueri, aisati antiomoqueri Jonogaguite-
qué pérosati, carari quero imagoriaséreti irirojegui
ira te inguemisantiri. Icanque Tosorintsi:
Naguisaneintaiguéri, nacantasanotaiguéri:

“Quero picaigui obirojegui canta iroraiqué
quibatsi, quero nimagoriaséretagaiguimi
canta caninaguiteroqué”.

Jirai Tosorintsi yobetsiquéro omagaro quibatsi

aisati Jonogaguite, itsonquero imagoriaque.

Aisati yobetsiquéneri matsiguenga iromago-

riaséremento, carari tenta inguemisantaigue,

te iromagoriantimaro. 4 Cara Sanguenariqué
icantocoquero cataguiteri comagoriantague,
iroonti sdbaro:

Ocarati 6 cataguiteri Tosorintsi yobetsiquéro an-
tagaisati. Aroque. Aique cataguiteriqué 7
imagoriaque. Aro ocarati.

5 Aisati icanqueri Tosorintsi:

Quero paretaiga iroraiqué quibatsi, quero
nimagoriaséretagaiguimi canta caninagui-
teroque.

6 Aro ocaninati ora icanque Tosorintsi

jirai, carari te iromagoriaséretaigue ira

quemaigabitacari tenta inguemisantaigueri.

Carari yamai aintapague quemisantatsi

imagoriaséretaque Tosorinti. 7 Pabisaiganaque

tojai osarini, aro icanai Tosorintsi aisati,

“Yamai cataguiteri, nococagaiguéri matsiguenga

inguemisantina, aro nomagoriaséretagaiguéri”.

Irooti isanguenatacaqueri David:

Yamai, omagaro  cataguiteriqué, aroca
pinguemaigabaquero ora inibatémi
Tosorintsi, quero pipégatsataigari,

querootisati pitsoinguiri.
8 Arome ingaaganéri imatsiguenga Josoé cara
caninaguiteroqué, querome Tosorintsi isangue-
natacaguirime David cara isanguenatocoquero
basiniati cataguiteri cara iromagoriaséretaigué
quemisantatsiri. 9 Iroro igoigué eiro aiquenta
irdganéri  Jonogaguitequé  antagaisati  ira

quemisantaiguéri Tosorintsi, intiomotaigapéri
pérosati, quero ipomirintsitémati itarobacaataji
arota iraretimaro Jongaguite. 10 Pairiraca
abencari Tosorintsi, imagoriaséretapé. Jirai
itsonquero itarobacaare  Tosorintsi cara
yobetsicaguequero omagaro, aique imagoriaque,
te irantaje aisati. Aisati eiro, aroca ajaque cara
Iriroqué, aisa angantaigapémari ibega Iriro,
imagoriaséretaigapé.

11 Intsome ongogasante aretaiguéma canta
Tosorintsiqué cara iromagoriaséretacdi. Quero
ipégatari, querootisati itsoinguiri. Queroca
aquemisantiri quero aretari. 12 Tgobigué
eiro cara Tosorintsi catimanerisonori. Te
ongometatomotiri pairoraca. Intiro pairoraca
inganque. Igoti antagaisati. Inibatantaro
Irinibare ora ogotacacai ati acanta asérequé.

Irinibare aisa ocantaro sabiri catsébarosonori
pitirooti cara ocaraque tsomagul Igotasantiro

Tosorintsi ora aquenga aisati igOltasantiro ora
ocogui aisati ora anganque, omagaro. 13 Te
pairoraca ongantima omadanomotimari Tosorintsi,
teatisati pairiraca ingantima iromanomotimari
ora icanque, igoltasanotacainta ati acanta aisati
atiraca inaigui eiro. Iniasanotiro omagaro.
Ingomantégotacai acaninatica eiro aisati ainiroca
aquemisanqueri.

Jesos icantari ibega itingomi saseriroti.

14 Intsome anguemisantaiganaqueri Tosorintsi
pérosati aintanta Jesos Itomi yogainocanaca cara
Jonagaguitequé cara inibabencai catingasati
Iririqué. Irianti Itingomisonori Saseriroti

yabisaiguéri omagaro basini saserirotijegui.
15 Jirai imatsiguengatapé Jesos, itsipiriagueque
pairoraca, aisati ira Satands icogabeca
irantacaquerime ora te onganinate, carari te
irantiro. Iroro igdontacaro Jesos ora atsipiriaigué
eiro yamai, aisati igoque ati icancai camagari.
Igdque ora pomirintsitomocdi, yogaséretococdi
icantaneintégotacai, icdbintsacdi, imitococai. 16 Aro
quero yamai otsoroguiri omanocotiri Tosorintsi,
igoquenta inguemacdi, ingantaneintégotacai
ingabintsacai iromitococai.

S

Atiicanta itingomi saseriroti.

I Ira matsiguenga icoigué Tosorintsi ipiaqueri
itingomi saseriroti, icocaqueri iromanocotaiguéri
imatsiguenga. Aisati yOguéneri Tosorintsi
ibirapague ira ipaigué matsiguenga.  Aisati
icomantéri matsiguenga cara icaninatasanoti

Tosorintsi. Aintaca poro antaguetiro ora
te onganinate, ira saseriroti Oguérine ibira
ira yamapé  cantaguetatsiri, itaquineri

Tosorintsi.  Aique ydgacaninatéri matsiguenga
Tosorintsi aroquenta iquemisanqueri. 2 Ira
itingomi saseriroti aisati icancdi ibega eiro:
matsiguenga ini. Igoque ingantaneintégotacai
eiro cara angantaguetiro quimingaro, ainironta
icantaguetiro iriro ora te onganinate. 3 Iroro
yOguéquineri Tosorintsi iraisati oisha, itaquineri.
Aique iroquineri Tosorintsi iroishatepague
imatsiguenga cantaguetatsiri. 4 Te pairi
pegachane itingomi saseriroti iriati, irianti

ipiaque Tosorintsi, aisa ocanta jirai cara
Tosorintsi icoiguéri Aaron ipiaqueri itingomi
saseriroti.

5 Aisa icanta Quirisito, te imeguima Iriati
Saseriroti. Irianti icoigué Iriri, ipiaqueri
Itingomisonori saseriroti. Te ingantiro Iriati,
carari icanqueri Tosorintsi:

Obiro Notomi, notomintémi yamaica.

6 Aisati icanqueri basiniqué Sanguenari:

Pérosati Obiro Saseriroti, pisaserirotité cara pican-
tari ibega Meriquisirec.

7 Jirai cara inasegui Quirisito yaca quibatsica,
tojai yamanopiantiri Iriri, iragasantaca, aisati
icaiméri Tosorintsi, icanqueri: “Pabati, aroca
nangamaque, nigoquimi pingabiritajina”.
Iquemisantasanotérinta Tosorintsi, aro ipéri
ora yamanocoque. 8 Aisonori, Iriro Itomi
Tosorintsi, carari iquemisantasanotéri Iriri, iroro
itsipiriasantaguéque pairoraca. Aro igotanéro
ati ocanta cara aquemisantiri eiro, atsipiriaque.
9 Cara iquemisantasanotéri Tosorintsi omagaro
icocaqueri, iroro Tosorintsi igdontacari Ira Itomi
cara Irianti caninarisonoriguinte, yagobeiro cara
iragabisaicotaigairi antagaisati quemisantaiguéri
Iriro. Yamai quero iati eiro Sharincabeniqué,
carari irdganacdi Jonogaguitequé antiomoqueri
pérosati. 10 Tosorintsi ipiaqueri Itomi Itingomi
saseriroti, icanqueri:

Obiro Saseriroti, pisaserirotité cara picantari
ibega Meriquisirec.

Terai inguemisantasante iraegui isangue-
naquine.

11 Aiti tojai nocogabeca nogotacagaiguemi
carari ocométaguetomotaiguémi tenta pingogaigue
pinguemisantaigabaquero. 12 Jirai tojai
osarini piquemisantaigabitaca, carari yamai
picantaigari ibega ira terai inguemisante.
Onganinateme yamai pogometaiguérime
basini, carari picogaigué irogotacagaigaimi
aitosati irootisati ora yogometaiguémi jirai.
Aisati picantari ibega janequi, picogaiguiro
pitsomi tigueti ongantima popero basini
coshori. 13 Ira aisa icantari tsorori janequi,
icogui itsomi, te irogOontimaro ora caninaro,
teatisati irogotiro ora te onganinate, tenta
inguemisantasantiro Irinibare Tosorintsi. Irari
antiasiparitatsi yosigari quemisantasantatsiri.
14 Carari pinguemisantasantaiguérime Tosorintsi,
pingogaiguéme  poperi irasi  antiasipari.
Pigotasantaiguérome pairo caninari pinganque
aisati pigoiguérome ora te ongomeite, quero
picantiro.

6

Icamanaaiguéri quemisantabetachari cara ai-
quero inguemisantasantanéri Quirisito.

1 Iroro ora quero nogatsitaimiro ora
noparintaca nogometocotopiantéri Quirisito
tenta omomirintsite. Caninataque aiquero
pijdiganaquitigue pigltasantanéro omagaro ora
icocagaiguémi Tosorintsi. Nogometaiguémi jirai:
“Quero picantasitaguetaro pairoraca, queronta
pogabisaicotimi; tigueti pingantima pigabi-
saicotima obiati. Caninataque pinguemisantiri

Quirisito arota iragabisaicotajimi Tosorintsi.
2 Pomaotisabiritaiguémari  Quirisito  arota
irogotocotimi matsiguenga cara piquemisantiri.
Cara pomanocoqueri Tosorintsi iromitocotiri
popiguemisantane, poguineri pobaco iguitoqué.
Cara angamaque angabiritanaima, iraganiatacai
Tosorintsi. Aisatiingomantégotaigacai”. Aro quero
nogatsitaimiro oca aroquenta pigdiguéro. 3 Aroca
iranintacaquina Tosorintsi, nogometaiguémiro
irorai arota pigotasanotanéro ora icocagaiguémi
Tosorintsi.

4 Pinetsaigue. Aintapague matsiguenga
iquemabecaro Irinibare Tosorintsi, icanin-
abentabecari Tosorintsi cara icabintsabitacari,
omitocotabecari Isére Tosorintsi coshoni poguéri.
5 Aisati ig6tabecaro caninaro Irinibare Tosorintsi,
icaninabentabecaro; iniaguetabecaro cara
itasongomoqueri ira comantégotaiguéri Quirisito,
igotabecari Itingomi. © Oca igotabecaro omagaro,
carari ipigapaa yomaguisantajiro ijocajiro,
itsoinguéri Quirisito Ira iquemisantabeca jirai.
Cara ijocajiro cara iquemisantabecari Quirisito,
aisati icanca lpelcotapnm Qu1rlslt0 Itsomguerl
iriro, aitosati icoque iritsoengagajiri basini
matsiguenga cara irisérontaiguémari Quirisito
aisati. Tigueti ingantima imasiniatitajima
inguemisantasantairi ira quemisantabetacha
aroquenta ijocajiri Quirisito. Pigamemari, quero
picantari ibega iriro. 7 Ira quemisantasantatsi
yosigaro quibatsi cara opariaque angani,
oquibiané panguirintsipague, oguitsotanéneri ira
panguitiro. Tosorintsi aganinatéro oca quibatsica
caninari. 8 Carari ira quemisantabetacha

yosigaro basini quibatsi cara aitosati opariaque
angani. Ipanguitéro caninaguitsori, carari
te ontojaigue panguirintsi. Otojaiganaque
totsei aisati porontsipague. Aniaquero ora
quibatsira, angantocoquero: “Te onganinate
quibatsi. Intsome oporoiro, ataguiro omagaro”.
Pigamema; quero picantaro ora quibatsi te
ongomeite.

Yoganinataiguériira isanguenaquine.

9 Aroque nacamanaaiguémi, nanintaneegui,
carari nagamémi aisonori cara piquemisan-
taiguéri Quirisito, yogabisaicotaigaimi,
aro pitimaigué caninasati  picanquero
caninaropague. Aisa picantaro quibatsi caninaro
ora omitojaiganaquero oguitso. 10 Tosorintsi
Irianti caninarisonoriguinte, quero ipeicotaro
cara pomitocotaiguéri popiguemisantane jirai,
pinintaiguéri, pérosati cara picantiro yamai.
11 Nococagasantaiguémi paniropague cara
pérosati  pingabintsaigueri  popiguemisantane,
aisati aiquero pinguemisantasantaiganaqueri
Tosorintsi, pigueiri Atingomi cara iribocapé
irdgaiganaquemi Jonogaguiteque. 12 Quero
poperabiritaro ora icocaquemi Tosorintsi.
Iroonti  pingantaiguemari ibega  iraegui
quemisantatsiri icantasantaiguineri Tosorintsi
antagaisati ora icocaqueri, irdgobéro omagaro ora
yobetsicaiguéneri Tosorintsi.

13 Pinetse, cara ocogui ogltacaguiri matsiguenga
cara aisonori acantiri, acanque: “Igati
Tosorintsi aisonori oca nacanquemica. Aroca
nomatobiquimi, iratsipiriacaguinata”. Te

aisa ingantadi Tosorintsi. Jirai cara Tosorintsi
icantasanotéri Abaram cara imeéri itomi, tenta
irine basini ibatiri Iriro, patiro icanqueri:
“Aisonori oca nocomantémi, Naronta Tosorintsi;
quero nopasiniatitimiro Nanibare, quero
namatobitimi”. 14 Aisati icanqueri ira Abaram:
Aisonori, tojal nangantocobintimi, tojai
nangabintsémi, nomitocoquemi,  tojai
nomitojaiganaqueri pomatsiguengajegui.
15 Aro antsinisati yoguiaqueri Abaram irooti
cara imoncaraquero Irinibare Tosorintsi.
16 Cara  pairiraca matsiguenga  icogui
irogltacaqueri basini cara icanqueri ora
aisonori, inganqueri: “Aisonori nacanquemi,
iniaquina Tosorintsi, igdque. Queroca aisonori,
nocoguini iratsipiriacaguina”.  Aro irogoque
cara quero yamatobitiri  imatsiguenga,
Irironta cobeingarisonori Tosorintsi. 17 Cara
icoque Tosorintsi irogotacagaiguéri iraegui
quemisanqueri cara aiquenta imaiguéri omagaro
ora yogaiguéneri, icantaiguéri: “Aisonori omagaro
oca nongomantaiguémi Naanti Tosorintsi.
Quero nopasiniatitiro Nanibare”. 18 Aro
aisonori Irinibare Tosorintsi: teni irogote
intsoiguema. Carari aisati icanque: “Aisonori
oca nongomantaiguémi”, aro igoigué eiro cara
quero yamatobianti. Yamai aroca abentimari,
igOtasanti eiro iromoncaraquero ora icancai:
ingabintsaigacdi, iragabisaicotajai. 19 Aroca
igoigué yogabisaicocdi, aro anganinabentasantéri,
quero ogaséreta aisati. Aisati igoigué inguemacai
Tosorintsi cara omanocoqueri, aisati aiquenta
arequima eiro cara Tosorintsiqué tigueti

oticobacdine. 20 Ainta Jesos canta yamaica,
icamobicai ibacdi jonoqué, cara inibabencai
Irironta Itingomisonori Saseriroti pérosati cara
icantariibega Meriquisirec.

7

Ira Meriquisirec yabisaiguéri saserirotijegui
imatsiguenga Irebi.

1 Yamai nongomantégotémiri ira Meriquisirec.
Iriro jirai itingomi Saremisati. Aisati ipiaqueri
saseriroti  Tosorintsi Ira  jonoquénintaberi.
Aisati ainta Abaram. Ydagaiganaqueri iratirite,
yoguiataiganaqueri catsimari ira  dganéri
itomitsari. Imabocapéri ipoguiriaigapéri
catsimari antagaisati itingomipague.
Yamaigapairi itomitsari aisati ibiraegui ira
yagabitanaca catsimari aisati yamapé tojai
basini ora yasintabeca pairorapagueraca. Cara
ipigapaa itonguibotobacari Meriquisirec, icabéri:
“Ingabintsemita Tosorintsi”. 2 Aique ydgarantéro
Abaram  ora = ydagabitsataiguéri  catsimari,
ipagaranqueri Meriquisirec, icanqueri: “Jeroca
irasi Tosorintsi”. Aitica 10, aro ipéri patiro irasi
Tosorintsi. Ira saseriroti ijita Meriquisirec,
ora iripajiro ocanti caninarisonori. Aisati
itingomi Saremisati. Sarem ocanti caninasati
itimaigui. 3 Iriro te irisanguenatégotengani iriri
teatisati iniro. Te irogotingani atiraca ocanta
cara ibogué, teatisati irogoOtingani atiraca ocanta
cara icamaque. Aisa ocanta pérosati itimi, iriro
icantari ibega Itomi Tosorintsi Ira pérosati itimi
isaserirotitasantané.

4 Pinguengueri Meriquisirec irianti abiséri
Abaram jirai. Abaram iparintaigacari joriojegui,
carari  itingomincari = Meriquisirec  iriro,
ipagaranqueri 1/10 (aitica 10, ipéri patiro)
ora ydagabitsataiguéri iripoguiriane. Aisonori
Meriquisirec yabiséri Abaram. > Aique
itojaiganaque imatsiguenga Abaram irooti cara
iné Irebi. Aro Tosorintsi isanguenatacaqueri
Moisés: “Tosorintsi ipegaiguéri saserirotijegui
imatsiguenga Irebi. Aisati icocaqueri joriojegui
imagaranqueri saseriroti arosata iraisati, ibira,
ibanguire, iguireguite, omagaro. Aintaca 10,
iméri paniro”. Aro isaserirotité Irebi aisati
imatsiguenga, antagaisati ipaniaca Abaranqué.
6 Ira Meriquisirec cagari imatsiguenga Irebi,
carari iriro saserirotiténguitsi, yagobéneri Abaram
caraipagarampéri 1/10iguireguite aisatiibiraegui
(aintaca 10, ipéri paniro) ora irasi Abaram.
Aique icabéri: “Ingabintsemita Tosorintsi”. Aro
icantocobentobéri Abaram, ira icanque Tosorintsi
intojaiganaqueta imatsiguenga. 7 Yamai igoigué
cara Meriquisirec obaqueri Abaram, yabiséri
icanquerinta, “Ingabintsemita Tosorintsi”. & Yamai
iraegui saseriroti yagapininqueri 1/10 (aintaca 10,
yagué paniro) ira ipagarantaiguéri matsiguenga,
carari iraegui saseriroti imoncaracai cara
icamaque. Iriro canténguicha ira Meriquisirec
inasitaca. Icantabeca te ingame iriro tenta
ongantocotiri Sanguenari cara icamaque.
9-10 Jirai ipagaranqueri Abaram arosata (110:
aitica 10, ipéri patiro) ora ydagabitsaqueri
catsimari itingomipague. Yamai ydagobéri

1/10 ira saseriroti imatsiguenga Irebi. Cara
Abaram  itonguibocari  Meriquisirec  jirai
ipagarantobéri 1/10. Arome irinaqueme Irebi,
imagaranquerime ira Meriquisirec aitosati.
Meriquisirec  yabisaiganaqueri Irebi aisati
antagaisati imatsiguenga.

Ira saserirotijegui, imatsiguenga Irebi, tigue in-
gantima iragabisaicotdi.

11 Jirai itingomi saseriroti irianti Aaron
cara Tosorintsi isanguentacaqueri Moisés.
Isanguenatocotaiguéri saserirotipague paniacha
Aaronqué aisati Irebiqué. Itimaigabita tiguetinta
ingantima iragabisaicotajiri imatsiguenga. Iroro
Tosorintsi igataguéqueri basiniati Saseriroti,
cagari imatsiguenga Irebi, Irianti cantari ibega
Meriquisirec. 12 Aro Ira Saseriroti basini igdque
Tosorintsi iripégairi saserirotijegui imatsiguenga
Irebi.  Aisati tenta pairi abisaicoontimarone
isanguenare Moisés, tiguetinta ongantima
iromoncaratiro, aiti irorai Nibarintsi Caninaro
opégajiro ora inaga isanguenare Moisés. Yamai
Tosorintsi quero icantdi omoncaratiro ora
isanguenaque Moisés. 13-14 Aisati Ira Saseriroti
Irianti imatsiguenga Jora cara igoigué eiro, te
aro imaniema Irebiqué. Jirai te irisaserirotite
pairiraca imatsiguenga Jora tenta Moisés
irisanguenatégotématiri saseriroti paniénguicha
Joraqué. Irianti isanguenatocoque iraegui irasi
Irebi. 15 Yamai igdigué eiro ainta Jesos Irianti
Irirai Saseriroti aisa icantari ibega Meriquisirec.
16 Ira Jesos te iromatsiguengatimari Irebi carari
isaserirotitasantacaqueri Tosorintsi aroquenta

icaniatané pérosati. 17 Trootisati icanqueri

Tosorintsi jirai:

Obiro Saseriroti pérosati cara picantari ibega
Meriquisirec.

18 Yamai pinabitaca ora isanguenatocotaiguéri
saseriroti imatsiguenga Irebi, tsongaca. Te
ingogue Tosorintsi omomirintsitairo yamai
tenta ogabisaicotajdi, aisati tenta oretacagai

Tosorintsiqué. 19 Tiguetinta ongantima
omoncaratiro isanguenare Moisés, quero
pogabisaicotiri  pairiraca. Carari cara

anguemisanqueri Quirisito, iragabisaicotajai
Tosorintsi, irojocajdiro ora acantagueti te
onganinate, intimacagajai. Quirisito yaretacacai
canta Tosorintsiqué, igotacacdiri Iriri.

Icanque  Tosorintsi: “Aisonori  pérosati
isaserirotitané Quirisito”.
20-21Te ingantasitima Tosorintsi, icantasanti:
Naro Tosorintsi; oca nongomantémi yamai, quero
nopasiniatitiro Nanibare: “Obiro Saseriroti

pérosati”.
Quirisito te aisa ingantimari ibega saseriroti-
pague imatsiguenga Irebi. Irirojegui

ipegaigaca saseriroti cara isanguenatocotaiguéri
Moisés, carari Tosorintsi ipiaqueri Jesos
Saseriroti. 22 Aisonori Jesos ibataiguéri
basinipague saseriroti, aisati igOtacacdi cara
iragabisaicotaigairi Tosorintsi irasintaiguémari
antagaisati ira quemisantaiguéri. 23 Tojai
inaigabitaca iraegui saseriroti imatsiguenga
Irebi aroquenta panironaque icamaigué te
pérosati cara irisaserirotitaiganaque, 24 carari

Jesoquirisito pérosati isaserirotitané Irironta
timatsi pérosati. 25 Pérosati cara inganquima
iragabisaicoontimari iraegui quemisanqueri, ira
cogasantatsi iraretacaquimari catingasatiqué
Tosorintsi. Pérosatinta itimi Jesos, pérosati

inibabentanéneri iraisati. ] _ )
Aisonori, Jesos caninasatisonori

isaserirotibentaiguéri quemisantatsiri, Irironta
caninarisonoriguinte, te ingantématiro
quimingari, te ingantaguetématiro, te aisa
ingantimari iraegui cantaguetasanotatsi
yaca (quibatsica; aisati icaiméri Tosorintsi
itempari cara Jonogaguitequé. 27 Te aisa
ingantimari ibega ira basini itingomi saseriroti.
Antagaisati cataguiteri yOgapininquineri Tosorintsi
ibirapague itaquineri, tojai iquianquero ora te
onganinate icantaguetiiriro aisati ora icantagueti
imatsiguengajegui. Carari te irdgopiantineri
ibira Quirisito, patironta icamobicai Iriro.
Aroque, antagati. Quero icamaji aisati. 28 Jirai
isanguenaque Moisés:  isaserirotitaiganaque
imatsiguenga Irebi. Iriantiegui matsiguenga
ini, ainiro icantaguetiro ora te onganinate.
Iroro canténguicha aique Tosorintsi cantégotéri
Quirisito:  “Naronta Tosorintsi aisonori oca
nocomantémica: pPérosati isaserirotitané Notomi
Irianti caninarisonoriguinte”.

8

Isaserirotitané Quirisito canta Jonogaguite-
quenta.

1 Yamai nocogui pigOtasantaigue cara
Jesoquirisito ibataiguéri antagaisati basini

saserirotijegui. Iriro Itingomisonori Saseriroti.
Yamai ainta Iriro Jonogaguitequé, isobiaque
ibacosonoriqué Tosorintsi Ira cobeingari.
2 Tra imatsiguenga Irebi yamanopiantaiguéri
Tosorintsi cara pongotsiqué ora yobetsiqué
matsiguenga, ojita ibango Tosorintsi. Carari
Quirisito Itingomisonori Saseriroti, inibabencai
catingasatiqué Tosorintsi Jonogaguitequé cara
ibangosonoriqué ora yobetsiqué Tosorintsi,
cagaro ora yobetsiqué matsiguenga. 3 Ira
itingomi saseriroti ipapininqueri Tosorintsi
pairiraca; tojai itoquineri yOguéneri ibirapague

matsiguenga, itaquineri. Carari Quirisito
te irOguiri ibira; Iriati pacari Tosorintsi
iganiamento cara icamobicai. Aique iaque

Jonogaguitequé icampéri Tosorintsi: “Yamai
aroque nacamobitaiguéri matsiguengajegui
niraatanéneri arota nagabisaicotajiri”. 4 Aintame
Quirisito yamai yaca quibatsica, querome
isaserirotitime, aintanta yaca  saseriroti
imatsiguenga Irebi ydgapininquineri Tosorintsi
ibirapague cara isanguenatocotaiguéri Moisés.
> Icantopiantabitaca ora icanquineri Tosorintsi.
Icantopiantiro yaca quibatsica cara ibangoqué
Tosorintsi cara antagaisati iroonti osiacagomento
ora inatsi Jonogaguitequé cara itimi Tosorintsi.
Jirai cara Moisés irirai obetsiquéneri Tosorintsi
ibango, icanqueri Tosorintsi: “Canta oguitojaqué
jitacha Sinai nogometasantémiro  atiraca
onganquima cara pobetsiquénaro nobango.
Pobetsiquinaro aisati ongantasantémaro
ora noniaguémi”. 6 Ocaninatabitaca ora
isanguenaque Moisés jirai ora isaserirotitanca

imatsiguenga Irebi, icanquineri Tosorintsi,
inibabentaiguéri imatsiguenga. Carari oca
icantasanté yamai Tosorintsi ocaninatasanti, tojai
orairoraiNibarintsi pabiséroisanguenare Moisés.
Aisa icanta Quirisito, tojai icantasanoténeri
Iriri, tojai yabiséri saseriroti imatsiguenga Irebi.
7 Onganinatasantéme ora isanguenaque Moisés,
arome  irabisaicoontémarome  matsiguenga,
querome icomantiri Tosorintsi basini
Nibarintsi. & Carari jirai te iraganinataigueri
Tosorintsi  joriojegui  tiguetinta ingantima

iromoncaratiro isanguenare Moisés. Iroro

aiquero isanguenataguéque basini:

Icanque Atingomi: “Alquenta nomaiguéri
joriojegui  irorai  Nibarintsi; nongo-

mantaiguéri antagaisati Isirael aisati
omagaro ira paniacha Jordqué. 9 Ora
irorai quero ocantaro pibega inaga ora
nacantaiguéri. Jirai itimaigasegui omagaro
joriojegui Ejipitoqué, cararinomisotocaigairi
nagaiganaqueri basiniatiqué quibatsi. Te
iromoncarataiguero ora nacantaiguéri, te
inguemisantaiguena, iroro nojoguétanéri.
10 Ora irorai Nibarintsi nongomantaiguéri
aiquenta aisa onganquima negaca:
nogotacaqueri oOra nococaqueri, aisati
nangueancagaiguéri Nanibare, quero
ipeicotaro. Nasintaigacari: irajiquina Naro
[tosorintsite aisati najitaiguéri irirojegui
nasiati. 11 Aique quero pairi ogometiri
imatsiguenga querootisati ireinti; quero
icantiri: ‘Pigotiri Atingomi’, aronta
irogotaiguéna antagaisati, itingomipague

aisati ira cagari itingomi, antiasipari
aisati janequi, omagaro irogoiguéna.
12 Nangabintsaiguéri, nojocajineri ora
icantaguetomoquina te onganinate, quero
naquengairo aisati ora icantagueti”.
Oca icanqueri jorio Tosorintsi cara isanguenata-
caqueri Jeremias, comantantatsiri jirai.

13 Cara icanqueri Tosorintsi “Nomaiguéri iro-
rai Nibarintsi, quero ocantaro pibega ora inaga
jirai”, aisa ocanta otsonganaquimaca ora inaga
pénibaque omeganéma. Yamai teni omomirintsi-
bentimaro isanguenare Moisés.

9

Ati ocanta ibango Tosorintsi cara yamanaigui
saserirotipague.

1 Jirai Tosorintsi icomantaiguéri jorio omat-
siguenga ati ocanta icocaqueri cara yamanoco-
topiantaiguéri, aisati icanqueri ati ocanta pon-
gotsi cara icanquineri Tosorintsi saserirotijegui
inibabentaiguéri omatsiguenga. Ora pongotsi
aisa ocantaro pibega tocoyapango cantaca caripa.
2 Aiti yotigantaro, aique cara tsomaguira pon-
gotsi icantopiantaiguineri Tosorintsi saseriroti
ora irasi. Aiti pinasegui irobotane aisati aiti
mesa. Cara mesaqué aiti pan ocarati 12 iraperi
saserirotipague. Ora pan oniaguéri ainta Tosor-
intsi cara. Oca pongotsica iroonti ibango Tosor-
intsi. 3 Aique aiti basini yotigantaro oquibepiriga;
tsomaguisonorinta inasanti Tosorintsi cara te
ingue saserirotijegui. 4 Cara, aiti ora itagantap-
iniantaro casangajengaro, iroro yobetsicantari

oro otsibataro yotigantaro cara inasanti Tosor-
intsi tsomaguisonorinta. Aisati aiti cara cajon
itiriantacaro oro aisati. Tsomagui cajonqué aiti
maba pinasegui: ora cobiti yobetsicantari oro
jagacamana cantaca pan; aisati aitiigotiqui Aarén
ora quitsotanénguitsi jirai; aisati ora pite mopé
caraisanguenaquero Tosorintsi 10 iragaantane ora
ipéri Moisés jirai. > Cara jonoica cajon ainta pite
irosiacagomento irisaanganetsite Tosorintsi ijita
querobin. Ira querobin iriro ogotacaguiri cara
ainta Tosorintsi iquétaguitetasanti cara. Aisatiinet-
saiguéro otataro cajon cara ishaguétopiantiro oma-
garo osarini itingomi saseriroti ora iraraa chibo

alsatl lI'aSl Serar1 baaca Cara Tosorintsi 1n10bero
iraraa, 1]0ca1ga1ner1 ]OI'lO ora 1cantaguet1 qulmm—

garo, yomaguisantineri. Carari yamai quero not-
satenguimiro basini ati ocantagueta.

6 Aro yobetsiquéro pongotsi negaraca
cara yoniaguéri Moisés Tosorintsi. Cara,
icapinintaigui saserirotipague antagaisati
cataguiteri  icantaiguéneri  Tosorintsi  ora
icocagaiguéri. 7 Carari tsomaguisonori te ingaigue
aitinta yotigantaro oquibepiriga. Irianti itingomi
saseriroti catsi cara tsomaguisonorinta, patiro
iqui poro osarini yabisanaquero yotigantaro
patirontiati. YOguéneri Tosorintsi sérari baaca
iraisati, aisati chibo irasi imatsiguenga, aique
icanaque paniro, yaganéro iraraa, ishaguéantaparo
otataroqué cajon, yamanopéri Tosorintsi:
“Pabati, pingabintsaiguena, pijocaigainaro
ora nacantagueti te ongomeite naro aisati
ora icantagueti nomatsiguenga; quero
piguisaigainaro aisati, quero piquengairo”.

Aro nega icantopiantéro itingomi saseriroti
antagaisati osarini. 8 Pinguenguero yotigantaro,
cara poticaiguéri omagaro basini saseriroti
aisati omagaro joriojegui cara quero icaigui.
Tigueti inganéma ingaigapé cara catingasatiqué
Tosorintsi. Oca pogomeanta Isére Tosorintsi,
igoigué eiro cara pérosati pinasegui yotigantaro,
teraiquerai iraretimari Tosorintsi matsiguenga.
9Caninataque anguenguero oca arota ogdontimaro
yamai: antagaisati ora ipapinintaiguéri Tosorintsi
joriojegui jirai aisati omagaro ibirapague
yOgapinintineri itaquineri, tigueti ongantima
Oganlnaseretalguerl ira palgabltarl Tosorintsi.
Pérosati ig0igué iriro cara te iraganinataigueri
Tosorintsi. 10 Jirai Moisés yogometasitaigari
joriojegui pairoraca yapaigui, aisati pairoraca
yOgaigaca, aisati atiraca icanta iquibopiantaiga,
tojai pairoraca cantacha nega. Irooti ora
icocagaiguéri Tosorintsi jirai. Carari aro ocarati
yamai. Ipoque yamai Quirisito Ira oguiaigui
cosamani. Yamai pinasitaca ora icocacai
Tosorintsi, irorai, ocaninatasanti yamai.

Ira Quirisito yoganinaséretéri ira quemisantat-
siri yamai.

11 Aroque ipoque Quirisito aisa icampari
ibega itingomi saseriroti, carari icdbintsacai
Iriro icamobicai, Irironta Itingomisonori
Saseriroti. Ora icanque Iriro caninarisonori. Jirai
icantabeca saserirotijegui cara pongotsiqué ora
yobetsicaigué matsiguenga, iroro canténguicha
iataji Quirisito jonoqué cara ibangosonoriqué
Tosorintsi. Ocaninatasanoti aronta inibabencai

canta Jonogaguitequé. 12 Yaca quibatsica
ira itingomi saseriroti idtopianté omagaro
osarini tsomaguinta ibangoqué Tosorintsi,
cara inasanti Iriro, yaganéro iraraa chibo aisati
irasi itiomijani sérari baaca. Irari Quirisito
icamobicdi Irineni, iraatané irasi iraraa,
aique 1idque Jonogaguitequé isobicomopéri

Tosorintsi. Icanqueri Iriri: “Aroque
nacamobitaiguéri  antagaisati = matsiguenga
arota nagabisaicotajiri. Yamai pairiraca

quemisanquinane pérosati intiomoquina Naro
aisati Obiro yaca Jonogaguitequé”. Icamaque
patiro, aroque, yamai quero yogatsitairo
icamaji aisati. 13 Jirai yametaigacaro oca
joriojegui. Aroca icantaguetiro quimingari
matsiguenga, yoguéneri Tosorintsi chibo queroca
Sérari baaca; ira ibira camobiqueri casintari.
Aisati yOguéro tsinane baaca itaquintiro, yagairo
omamo, iconaguéro nija, ishaguéquineri ira
cantaguetatsi te onganinate, aro Tosorintsi

ijjocajineri, isetajineri. Aique caninataque
intsibataimari aitosati quemisantatsirijegui
tenta inguimingatae yamai. 14 Aroca

posaatabitacari matsiguenga iraraa ibirapague,
irosaaséretasantantimaro  iraraa Jesoquirisito
caninarisonori ini. Posintsiséretéri Jesos Isére
Tosorintsi Ira timatsi pérosati, aro idque corosiqué
icamobicdi yosaaséretacdi cara aquemisanqueri;
yamai quero opomirintsitasitaro abisaicoonta
eati, acanquineri Tosorintsi ora icocacdi, te
anguenguero angantajiro ora te onganinate.
15 TJirai patiro igbiguéro eiro isanguenare
Moisés, carari te omoncaratiro. Ainiro



Ebereo 9:16-17 XXX Ebereo 9:20

acantaguetiro ora te onganinate, ajaqueme
aiquero Sharincabeniqué. Aique ipoque
Quirisito icamobicai isetajdiro ora acantagueti
te onganinate, yogabisaicotajai, inibabencai
catingasatiqué  Tosorintsi,  ipacairo irorai
Nibarintsi. Aro yamai icanque Tosorintsi:
“Nobetsiquéneri ira nocoigué ora caninaro,
noguéneri  Jonogaguitequé cara  peérosati
inganinatasantomoquina”.

Pairo icamobibiricdi Quirisito.

1617 Aro pinguengaiguero ora yametaiga
omatsiguenga. Aitica irasi, isanguenaque:
“Cara nangamaque, nocogui irasintémaro
nomatsiguenga ora nasi”. Aro isanguenaquero
irasi 1iripajiro aisati iripajiro imatsiguenga
asinquimarone ora irasi. Aique cara ingamaque,
igoque 1ira asinquimarone. Queroquerai
icami, quero ydaguiro.  Carari ingamaqueca,
aro irdganéro. 18 Aisa ocanta jirai cara
Tosorintsi sanguenataqueri Moisés ati
ocanta ora ingantaigué joriojegui. Tiguetinta
ingantima ingamaque Tosorintsi, igaqueri
Moisés cara iragamagaigueri ibira; aroque
omoncaraca ora icanque Tosorintsi. 19 Jirai
icomantaiguéri joriojegui Moisés ora icocaqueri
Tosorintsi; inibataiguéneri Sanguenari. Aique
yoguéri baaca aisati chibo, yaguéro iraraa
iconoaquero nija. Aisati yagué ibiti oisha
quiraapitiri aisati casangajengaro jitacha isopo,
yoaquero iraraaqué ipoteaquero oshaguépéri
omagaro imatsiguenga aisati ora Sanguenari.
20 Troontita ishaguéqueri imatsiguenga,

icanqueri: “Aroque  nocomantaiguémiro
Irinibare  Tosorintsi, = yamai nagataiguémi
pingantiro. Nashaguéantémiro oca iraraaca

arota pigoigue cara iromoncaraquero Tosorintsi
antagaisati ora icantaiguémi. Icanque Iriro:
‘Aroca pérosati pinguemisanquina, aro pérosati
nangabintsaiguémi’ 7. 21 Aique ishaguéquero
ibango Tosorintsi ora iguemisantomento aisati
ishaguétaguequero omagaro ora inaguetatsi
tsomagui, ora irasi saseriroti cara icanquero
ora igdtaiguéri Tosorintsi. 22 Aro isanguenaque
Moisés:  “Oca iraraaca pobira poganinatéri
pairiraca cantaguetatsiri. Queroca icamobitineri
matsiguenga ibira, iraraatanéneri iraraa, quero
yogabisaicotajiri Tosorintsi quero isetajineri cara
icantaguetiro ora te onganinate”.

Patiro icamobicai Quirisito.

23 Yaca quibatsica pinabitaca ibango
Tosorintsi aisati omagaro inaguetatsi tsomagui.
Iroonti osiacagomento ibangosonori jonoque.
Caninataque lshaguetaguequero pongotsi yaca
osobica, yoganinatancaro iraraa ibira. Carari te
ongomeite iraraa ibira oganinatiro ibangosonori
Tosorintsi cara Jonogaguitequé aisati orapague
inatsi canta. Canta, iroonti caninatatsi basiniati
iraraa caninajaro pabisiro iraraa ibirapague,
iroonti iraraa Jesoquirisito. 24 Aroque icamobicai
Quirisito icaniatanai. Te inganaque ibangoqué
Tosorintsi yaca ora yobetsiqué matsiguenga
iroonti osiacagomento ora inatsi jonoqué,
carari idque Iriro Jonogaguitequé, aro icapé
catingasatiqué Tosorintsi cara ibangosonoriqué

cara inibabempdi. 25 Ira itingomi saseriroti
idtopianté cara inasanti Tosorintsi, omagaro
osarini yagapininquero iraraa Sérari baaca aisati
irasi chibo; te irdguiro irasiiraraa. Carari Quirisito
te Iiraraatapinintaje irasi iraraa, patironta
icamaque Iriro. 26 Arome irdgopiantérome
iraraa Tosorintsiqué, aisatime ongantimame
ingamopianté tojai cara yobetsiquéro quibatsi
irooti yamaica. Carari yamai patiro ipoque,
patironta icamobiqueri omagaro matsiguenga
iragabisaicotasantaigairi quemisantatsiri, arota
Tosorintsi iromaguisantineri ora icantagueti
te onganinate. 27 Igbigué eiro cara patiro
ingamaque matsiguenga, aro ocarati, quero
yogatsitairo icamaji. Cara ingamagque poro, aique
ingomantégotéri Tosorintsi pairoraca inganque
aitosati negaraca iriaté. 28 Aisa icanta Quirisito
patironta icamobicai iragabisaicotaigairi tojai
matsiguenga, quero iquengairo Tosorintsi
ora icantagueti te ongomeite. Aiquenta
iribocapae Quirisito aisati, carari quero ipocasiti
ingamobitajiri matsiguenga ora icantagueti
queronta icamaji aisati. Iribocapae irdganéri
jonoqueé iraegui aguiaiguéri.

10

Tigueti ongantima oganinatdi isanguenare
Moisés.

1 Pinetsaiguero, omagaro ora isanguena-
tocoque jirai Moisés irianti irosiacagomento
Quirisito Ira bocapénguitsine aiquenta, Ira
caninarisonori. Cara ipogopé Quirisito,
icabintsasantacai, yoganinaséretacai, carari

jirai ira itingomi saseriroti yOgapininqueri
ibirapague antagaisati osarini ira tigueti
ingantima iraganinatiri matsiguenga ira mapéri
ibira. 2 Arome oganinaséretérime matsiguenga
iraraa ibira ira yoOguéneri Tosorintsi itaquineri,
querome yogatsitairome cara yOgapininqueri
ibirapague omagaro osarini queronta iquengairo
ora icantagueti te onganinate. 3 Carari
yOgapininqueri ibira antagaisati osarini, iroro
ora oqueancagopiantaguéqueri cara ainiro
icantaguetiro ora te onganinate 4 tiguetinta
agabeirone oganinaséretiri matsiguenga iraraa
sérari baaca aisati iraraa chibo. > Cara ipoque
Quirisito yaca quibatsica icanqueri Tosorintsi:

Te piniacaninatiro iraraa ibirapague, te
pinintiro imemiro tenta oganinaséretiri
matsiguenga. Pigdquina yaca nibogo-
bitaiguéri omagaro matsiguenga arota
nangamobitaigueri naganinaséretaiguéri.
6 Te piniacaninatiri omagaro cara

yOgapinintimiri ibirapague aisati
itagopiantémiri arota piganinatantimarime
matsiguenga. 7 Aique nacanquemi:

“Pabati Tosorintsi, aroque nipocasiquemi
yaca nangantasantémiro omagaro ora

picocaquina. Nomoncaraquemiro
antagaisati ora isanguenatocoquina jirai
Sanguenariqué”.

8 Cara aroqueque icanque: “Te pinintiro cara
yOgapinintimiri ibirapague aisati itagopiantimiri,
te piniacaninatobéri”, omagaro ora isanguenaque
Moisés, 9 aique icanque: “Pocaquina yaca

nangantasantémiro omagaro ora picocaquina”.
Yamai teni ongomeite cara iromapéneri Tosorintsi
ibira matsiguenga tenta oganinatiri ira casintari,
carari yamai icantasantiro Quirisito ora
icocaqueri Tosorintsi ora yoganinaséretantaigacari

matsiguenga quemisantatsiri. 10 Patiro
icamobitaigacdi Jesoquirisito, quero icamaji
aisati, imoncaratasantéro ora icogui

Tosorintsi. Yosaaséretasantacdi, aisati omagaro
quemisantatsiri, cantaca te angantaguetématiro
pairoraca ora te onganinate.

Ira oOguiri ibirapague teni iragabisaicoontimari.
Irianti Quirisito agabisaicoontatsi.
11 Aro icantopiantabita  saserirotijegui,

yOgapinintineri Tosorintsi ibirapague,
itagopianténeri, carari te oganinatiri ira
cantaguetatsi ora te onganinate. 12 Tra

Quirisito patiro icamobicdi, yoganinaséretaiguéri
antagaisati quemisanqueri, ijocajineri ora
icantagueti quimingaro. Aroque moncaraca.
Aique isobiaque ibacosonoriqué Tosorintsi,
13 yoguiaqueri Iriri irooti cara iragabeineri
omagaro ira quisaneinqueri  Quirisito.
14 patironta icamobiqueri omagaro ira icoigaigué
Tosorintsi, yoganinaséretasantaiguéri. Tosorintsi
iniaiguéri cantaca te ingantaguetématiro cagaro
caninatatsi. 15 Aisati pogometasantacai Isére
Tosorintsi, igoigué eiro iroonti aisonori. Jirai
isanguenatacaqueri comantantatsiri:
Icanque Atingomi: 16 “Aiquenta nongo-
mantaiguéri irorali Nibarintsi cara
nogotacaqueri ora nococaqueri, aisati

nangueancagaiguéri Nanibare, quero
ipeicotaro”.
17 Aisati icanque:
Quero naquenguétairi aisati ora quimingaro ican-
taguetomoquina.
18 Pinetse, aroqueca Tosorintsi icabintsaigairi
matsiguenga ora Iicantagueti te ongomeite,
aroqueca yomaguisanquineri, quero icoicotajiri
cara imairi ibira ingamobiqueri arota
iraganinatiri matsiguenga.

Intsome ajdtasitiri aretimari Tosorintsi.

19 Nopiguemisantane, aroque icamobicdi
Quirisito iraabiritanacai, yogabisaicocai.
Yamai igoigué iniacaninatacdi, quero otsorogui
arequimarinica Tosorintsi yamai. 20 TJirai
cara ibangoqué Tosorintsi aiti yotigantaro
oquibepiriga; potiaqueri saseriroti querota
iqui cara inasanti Tosorintsi. Aique icamobicai
Quirisito icaniatanai, yaretacacai Tosorintsique.
Iroro te inaguétaje yamai ora yotigantaro.
Iroro yamai otsitiguépari Tosorintsi tenta
otsoroguiri. 21 Yamai isaserirotité Quirisito,
Irianti Itingomisonori Saseriroti inibabentaiguéri
quemisantatsirijegui. 22 Iroro yamai intsome
ajtasitiri aretimari Tosorintsi, quero otsoroguiri
aroquenta igoigué cara icamobicai Quirisito
isetajdiro ora acantagueti quimingaro,
yoganinaséretancdiro Isére. Yamai igoigué cara
iniacaninatacdi, yosaaséretacdi. 23 Aisati igdigué
cara iromoncaraquero Tosorintsi omagaro ora
icancai, quero yamatobitai. Yamai caninataque

ongomantaguetiri basini matsiguenga oca
aquemisantocoquerica.

24 Intsome yamai anguengabacagaiguema
arota omitocotobaguima. Intsome as-
intsiséretaigueri opiguemisantane iranintoba-
ganéma aisati ingantiro ora caninaropague.
25 Intsome opatobiritimari Quirisito pérosati.
Quero picantari ibega irapague omaguisan-
queri te inguengairi. Popatoitacaguimari
popiguemisantane pisintsiséretobaguima
pigétinta quero ocosamaniti cara iribocapae
Atingomi. Caninataque pinganinabentiri aisati
piganinatobagaiguema. 26 Pinetse, aroca igoigué
ora aisonori cara icamobicai Quirisito arota
iragabisaicotajiri matsiguenga, caninataque
aséretimari anguemisantasantiri. Te onganinate
otsoinguiri ojocajiro cara aquemisanqueri. Ira
cantatsi; “Quero naquemisantajiri Quirisito,
nangantaguetirota pairoraca ora nongoque
naro”, teni irinaje basini ira agabisaicotajirine.
27 Aisa aiquenta inguisaiganaqueri iriro
Tosorintsi iratsipiriacaqueri Sharincabeniqué
omagaro ira tsoengaiguiri. Iratsipiriantequero
cara tsitsiqué ira iguisanejegui. 28 Yametaiga
joriojegui  iragamagaiguéri ira  tsoenguéro
isanguenare  Moisés, te  inguemisantiro.
Aintaca pite queroca maba ingantocoitéri: “Ira
cantaguetiro ora te ongomeite, naniaqueri”,
aro iribasiaqueri imatsiguengajegui, quero
yogaséretocotari. 29 Ira tsoenguéri Itomi
Tosorintsi ingantocoqueri: “Itsipiriasicaro
icamaque Quirisito, itsipiriasicaro iraatané
iraraa, querojenga yogabisaicotajiri pairiraca”,

aisati  itsoinguéro Isére  Tosorintsi, ora

cabintsacdi, ¢Caninataqueco ingasitigatasantiri iriro

Tosorintsi? Aisonori iratsipiriasanotaqueri

aroquenta imaintéro iraraa Quirisito ora

yosaaséretantabecari. 30 Igoiguéri Atingomi cara
icanque jirai:

Aiquenta Naro quisaiguérine ira tsoengatsiri,
Naatisati atsipiriacaquerine.

Aisati icanque:

Aisonori, nongomantégotaiguéri matsiguenga-
jegui pairoraca ingantaigué aisati negaraca
iridigué.

31 Irironta cobeingarisonoriguinte,  aisati

catimanerisonori, intsome aniacobeingatasantiri

Tosorintsi Ira  quisasanoiguérine ira te

inguemisantiri, iratsipiriasanotagaiguéri.

Quero pitsorogui pitsipiriobentineri Quirisito.
32 Pinguengaiguema ati picanta jirai,
cara irorai piquemisantaiguéri  Quirisito.
Iguisaiguémi matsiguenga cara piquemisanque,
itsipiriacagaiguémi, carari pabequero
antsinisati, pérosati cara piquemisanqueri.
33 Yapatobiritaiguémi matsiguenga iguisaiguémi
lcantagueblrlqulmlro catsimari, lserontalguEml

itsipiriacagaiguémi. Aisati picarataiguéri
popiguemisantane ira itsipiriacaque;
pogaséretocotaigacari, pomitocotaiguéri,

picaninatagaiguéri. 34 Picantaneintégotéri ira
yomingaigué. Aisati cara yagabitsataiguémiro ora
pasintagueta, pinintacaqueri, te popégatimari,
picaninataigué pigodiguénta cara quero
yagabitsatimiro cara itimacagajimi Tosorintsi

yaca aisati itsibatimi, aisati quero yagabitsatimiro

cara aiquenta pérosati pintiomoqueri

Tosorintsi Jonogaguitequé. 35 Iroro quero

pijocaguétajiro cara piquemisanqueri Quirisito,

quero popeicotari pigotinta cara aiquenta
ingdbintsasantaiguémi Tosorintsi. 36 Caninataque
antsinisati pingantiro omagaro ora icocaquemi

Tosorintsi, aique iromoncaraquemiro antagaisati

ora icantasanotémi. 37 Icanque Tosorintsi

Sanguenariqué:

Pénibaque iribocapae Atingomi, quero ocosaman-
iti. 38 Ira quemisanquinane pérosati, nani-
acaninatéri cantaca te ingantaguetématiro
ora te onganinate, aisati nantimacagajiri
yamai aisati aiquenta intiomoquina Jono-
gaguitequé. Carari aroca irojocajiro cara
iquemisanquina quero nacaninabentiri.

39 Carari teni angarataigueri eiro ira

tsorogatsi jocairo cara iquemisanque iridigué

Sharincabeniqué. Pérosati cara aquemisantané

eiro, ajdque aiquero Jonogaguitequé.

11

Ora icantaigué quemisantasantatsirijirai.

1 ¢Ati ongantima anguemisantaiguéri
Tosorintsi Ira te iraneingani? Aquemisanqueri,
igltasantaigué cara iromoncaratasantéro
Tosorintsi antagaisati ora icancai. Aiti tojai
teraiquerai aneiro, carari aquemisanqueri
Tosorintsi, igotasantaigué eiro aniaiguéro aiquenta
ora icasijacdi. 2 Iquemisantaigué jirainisati,
iroro ora igoOnijintacaguéqueri Tosorintsi cara

iniacaninataiguéri. 3 Aquemisanque, aro
igoigué jirai cara inibaté Tosorintsi, ora pinanca
quibatsi, Jonogaguite, aisati omagaro ora
inaguetatsi. Inibatétigué, pinané. Te ine
pairoraca ora te irobetsiquiro. ¢ Jirai Abel
iquemisanqueri Tosorintsi cara yamapéneri
ibira, irooti iniacaninatancari Abel cantaca te
ingantaguete ora te ongomeite. Ira Cain, ireinti,
te inguemisantiri Tosorintsi cara yamapéneri
ibanguire; iroro te iraniacaninataguétiri iriro
Tosorintsi. Ora yamapé Cain te oganinatiri
Tosorintsi, orari irasi Abel iroro aganinatéri.
Aro Tosorintsi igolnijintacaqueri Abel cara
iniacaninatéri. Icamaque Abel, carari
caninataque angantimari ibega iriro cara
iquemisanqueri Tosorintsi, aro iraniacaninatacai
aisati.

> Iquemisanque Enoc, yoganinatéri Tosorintsi.
Iroro te ingamaguéte; canianiro yaganéri
Tosorintsi  Jonogaguitequé. Icogabecari
imatsiguenga, te iraniajiri aroquenta ydaganeéri
jonoqué. Cara terai imeguima, icantocoqueri

iriro  Tosorintsi: “Naniacaninatasantirini
Enoc”. 6 Queroca aquemisantiri Tosorintsi,

quero oganinatiri. Aintaca cogatsi iraretimari,
caninataque irajite cara aisonori ainta Tosorintsi,
aisati caninataque iragueiri irotopitiri cara
iromanocopéri, ingabintsabaqueri iraegui
cogasantiri.

7 Aisati Noé iquemisanqueri Tosorintsi. Ican-
queri: “Noé, aiquenta opoque oquibeguinte an-
gani, onangasantanéma ongaaretané omagaro
quibatsiqué. Pobetsiquiro oquibe pitotsi ora pabi-

saicoontéma”. Terai oneingani angani terainta
omariguémate carari iquemisanqueri Noé. Tojai
osarini yobetsiquéro pitotsi. Icamanaaigabitacari
imatsiguenga carari te inguemisantaigueri. Aro
yotetaiganaca Noé, iina, itomiicarati maba, aisato
iraniro maba. Yabisaicoontaro ora pitotsi, te inga-
maigue, ijogataigaca imatsiguenga tsoengatsiri
cara ponangasantanaca nija. Tosorintsi ipogu-
iriaiguéri antagaisati. Irianti Noé abisaicotajatsi
irironta quemisanquenguitsi aro iniacaninatéri
Tosorintsi cantaca te ingantaguetémate ora te on-
ganinate.

8 Aisati Abaram iquemisanqueri Tosorintsi.
Icanqueri: “Abaram, nanintini pijate basiniqué
quibatsi ora noniaguémira. Nomémiro
pasinquimaro piguebatsite”. Aito cara
iquemisanque Abaram, idque cara teraiquerai
irogbte negaraca iriaté. 9 Pérosati iquemisanqueri
Tosorintsi cara iquenagueque itimabaguitabitaca
tenta irisobigasante cara basiniqué quibatsi
ora icanqueri Tosorintsi cara irasintémaro. Te
irobetsique caninaro ibango iroro canténguicha
itimi tocoyapangoqué cantaca cdripa.  Aisati
icantari Isac aisati Jacob ira icanque irootisati
Tosorintsi cara irasintémaro quibatsi carari
teatisati  irisobigasante cara quibatsiqué.
10 Itimaque caninasati  tocoyapangoqué
aroquenta iquianquero basini poeboro inatsi
jonoqué.  Igoque cara iriaté ]onogagulteque
intsibataiguémari omagaro quemisantatsiri,
intimaque pongotsiqué caninaro aisati coshori,
ora te irobetsiquiro matsiguenga Irianti
Tosorintsi obetsiquéro.

11 Aisati oquemisanque Sara. Iroonti sirabaro,
te ontsomae otomi, aroque ontiasiporotasanté
cara icanquero  Tosorintsi: “Aiquenta
pintsomaaque pitomi”. Aro oquemisanqueri,
pigoque cara quero yamatobitiro Tosorintsi,
iromoncaraquero Irinibare. Aro yagobiacaquero
cara pogué, otsomaaqueri otomi. 12 Aisati
aroque intiasiparitasantané Abaram, pénibaque
ingamaque. Te irine itomi carari yagobiacaqueri
Tosorintsi cara itomintacari Isac. Yamai tojai
icarataigui imatsiguenga Abaram, te irogotingani
atiraca icarataigui. Icantaigari ibega jonogasati
te irogdtingani atiraca icarataigui. Aisati
tojaisonori ini icantaigaro omaniqui onamijaqué
oqulbegumte angaare, cara t0]alsonor1 pini.

13 Aro icamaigué irirojegui quemisantaigatsiri;
itimabeca cara Candnqué carari te iraniasan-
taiguero omagaro icantasantaiguéri Tosorintsi. Te
iraniasantiro, iroonti igGtasantaigué cara imaiguéri
Tosorintsioraicanque; aiquentairaniaquero. Aro
iquemisantaiguéri, icaninataiganaque, icanque:
“Tenta pérosati nantime yaca quibatsica, quero
nisobigasanti yaca”. 14 Cara icanque negaca,
igoigué eiro cara icogasantaigué iridigue cara
pérosati intimasantaigué. 15 Arome iriséretaiguéma
iripigaiganajimame cara quibatsiqué cara ipa-
niaigaca jirai, aro iridiguéme. 16 Carari ico-
gaigué iridigué caninaguiteroqué cara Jonogagui-
tequé ora abiséro pairoraca poeboro yaca quibat-
sica. Tosorintsi te iripasiquibiritaigueri, icanque:
“Irirojegui notomi, Naronta Itosorintsite”. Icanin-
abentaiguérilriro. Aisati canta jonoqué Tosorintsi
yobetsicaiguéneri caninaro pongotsipague.

17-18 Aro icantasantéri Abaram Tosorintsi
intomintémari  Isac  aique 1nt01a1ganaque

imatsiguenga. Cara iquibiané Isac icoque

Tosorintsi iraniantimari ira Abaram aisonorica
iquemisanqueri. Icanqueri: “Pdguinari pitomi

Isac, pitaguinari”. Aro iquemisanqueri Abaram,
idque, pénibaque irdquerime itomi ira paniro.
19 Iquianca Abaram: “Aroca noguéri Isac
iragabeiro Tosorintsi iraganiatairi”. Aro
pénibaque iréquerime Isac cara icanqueri Tosor-
intsi: “Quero pOguiri pitomi. Aroque naniantémi.
Yamai nigdque piquemisantasantina”. Te ingame
Isac, carari icanca icamaqueni Isac aisa icanca
yoganiatairini Tosorintsi.

20 Aisati iquemisanque Isac, iroro ora
icantocotaguéqueri itomi pite ijitaiga Jacob

aisati  Esao. Yamanocoqueri Tosorintsi:
“Pingabintsécobentinari notomi pitirooti”.  Aro
aiquenta icdbintsécobenqueri tojai. 21 Aisa

icanta  Jacob iquemisanqueri  Tosorintsi.
Pénibaque ingamaque, aroque yoticaro igotiqui,
yoguitomocari Tosorintsi yamanaqueri:
“Pingdbintsécobentinari ~ nacharine pitirooti
itomi José.  Pomitojaiganaqueri”. 22 Aisati
José iquemisanque. Jirai itimi Ejipitoqué iriro
aisati omagaro imatsiguenga, carari igoque
cara aiquenta iridigae joriojegui canta irasiqué
iguebatsite. Cara icamaque icomantaiguéri
imatsiguenga: “Pénibaque nangamaque. Aiquenta
cara pijdigae aguebatsitequé,  pdganainaro
notonguiporoqui, pitiopainaro canta”.

23 Aique ira itingomi Ejipitosati igobeingarite
iniaiguéri joriojegui cara itojaiganaque. Aro

itsorogaiguéri tojaisonorinta inane.  Igaqueri
cara irojogatéri nijaaqué iraegui itomi jorio
ira irirai iboguénguitsine. Iquemisanqueri
Tosorintsi ira tomintaigari Moisés. Cara ibogué,
iniobéri caninari ini, aro te inguemisantiri ira
cobeingari, imdnopitéri itomi maba manchacori
arota quero yOguiri. Igdque iriri aisati iniro cara
Tosorintsi ingdbintséri itomi iripégabintéri. 24 Aro
te ingame Moisés. Aique iquibiané obangoqué
irisinto igobeingarite Ejipitosatiegui. Aro
iquianca: “Teni nongogue nomatsiguengatimari
Ejipitosati, naanti jorio”. 25 Iglque cara
joriojegui iquemisantaiguéri Tosorintsi, iroro
itsipiriacagobitaiguéri Ejipitosati. Aisati igdque
Moisés cara iriro itomitsari Baraon ira cobeingari.
Iniacaninataiguéri Ejipitosatiegui aisati
inganquimame irirome Ejipitosatisonori. Arome
ingoquero, inganinabenquerome antagaisati
inaguetatsi cara Ejipitoqué. Aisati igdque Moisés
arome irojocanérime imatsiguengasonori
ingantaguequeme ora te onganinate. Aro
ijjocanéro omagaro irasi Ejipitosati, icoque
intsibataiguemari  imatsiguengajegui, cara
iratsipiriaigué.  Igéque aisati cara inguisani-
jinqueri iriro Ejipitosati. 26 Aisati iquianquero
ora caninatasantatsiri. [jique:  “Aiquenta
Tosorintsi iragdqueri Agabisaicoontatsiri (Ira
jitacha Quirisito) iragabisaicotaiguéna. Aro
caninataque nantsibatémari nomatsiguenga,
natsipiriobiqueri Ira Agabisaicoontatsiri,
pabiséro cara nasintaguequimaro omagaro
inaguetatsi Ejipitoqué noguiaquerinta Tosorintsi
ingabintsasanténa aiquenta”.

27 Aroquenta Moisés iquemisanqueri Tosorintsi
Ira te iraneingani, te intsoroguiri igobeingarite
Ejipitosati. Aro ijocanéro Ejipito, igOquenta cara
itsibatacari Tosorintsi. 28 Aisati iquemisanqueri
Tosorintsi cara icanqueri: “Moisés, aiquenta
nagaqueri nasaanganetsite irabisanaque jonoica
Ejipitoqué, irdqueri itomijegui tsoengaigatsiri,
irianti itomi obatatsi cameénguitsine. Obiro
aisa pomatsiguenga, pigamagaiguérica oboina
oisha, pomotsotiro iraraa onamiqué omoro
pobangopague, iraniaquero iraraa, aro quero
iqui nasaanganetsite Ogantatsiri, quero icami
pitomipague cara pini iraraa oisha.  Aisati
popaiguero pan te ine ora piponganta”. Aro
Moisés aisati imatsiguenga iquemisantaiguéro
Irinibare Tosorintsi; yogamagalguen 01shapague
yoguéro iraraa. Te ingamaigue itomi obatatsi
joriojegui. Carari icamaigué tojai itomipague
Ejipitosati. 29 Aroquenta iquemisantaiguéri jorio,
Tosorintsi yobetsiquéneri abatsi piriabatsaro
cara imontiaiganacaro joriojegui oquibe Angaare
Quiraajari. Ipatimaiguéri isoraroteegui Ejipitosati,
jjogataigaca antagaisati cara pipigatanaa nija.

30 Aisati aroquenta Josoé aisati joriojegui
iquemisantaiguéri Tosorintsi, 7 cataguiteri
ishongaigaparo poeboro ojita Jerico
yaneéitaiganaque.  Aito cara opariaque oticoro
Jerico. 31 Aro yogamagaigapéri omagaro Jericosati.
Iroonti yogabisaicotajiro Rajab; jirai oniobintiri
séraripague ira cagari ojime carari yamai aroque
oquemisanqueri Tosorintsi cara yareca iragatane
Josoé cara inetsasantéro Jericd. Pagobéri
caninasati omitocoqueri oquemisantobérinta

cara icomantégotéri Tosorintsi.

32 sPairi basini nongomantégoté? Quero
cotonguiboro nacantocotimiri tojai basini
matsiguenga. Ainta Guereon, Barac,
Sanson, Jepeté, aisati David, Samoel, aisati
comantantatsirijegui —ainta tojaisonori
quemisanqueri Tosorintsi. 33 Iquemisanque,
iroro ora yomandtaguéqueri cobeingaripague,
yagabitsaqueri iguebatsite yasintaigaparo;
caninasati itingomibintaiguéri imatsiguenga
icantaiguéro ora icocaqueri Tosorintsi; iniaquero
cara Tosorintsi imoncaraquero Irinibare;
jjoquengani cara secaripaguequé,  carari
Tosorintsi yomisantéri, te iratsiquiri secari.
34Basini quemisantatsiri ijjoquengani pamariqué,
iroro canténguicha te iritaguima. Basini
icogabeca iricaraquerime sabiriqué, carari
yogabisaicotobéri Tosorintsi.  Ijanaité, carari
yosintsitaiguéri ~ Tosorintsi ~ yogaguibegajiri.
Imitocotaiguéri Tosorintsi cara yagobiaqueri
ira omanatachari quisachari, yomisigaiguéri
omagaro. 35 Oquemisanqueri Tosorintsi tsinane,
iroro yoganiataguétajiri icabiritajiri otomi
camabiténguicha. Ainta basini quemisantatsiri
1t31p1r1a1gue icanqueri: “Aroca pijocajiro cara
piquemisanque, aro nopabaquéajimi quero
natsipiriacaguimi”. Carari yotabitanéri: “Quero
nojocajiro cara naquemisanqueri Tosorintsi.
Aiquenta iraganiataina, nantiomopéri Iriro”.
36 Ainta basini quemisantatsiri, isérontaigacari,
ipasataiguéri tac tac tac, yoguéshotagarantéri
sogatsaqué coshotsari, yomingaiguéri.
37 Basini ibasegaiguéri. Aintapague itotaiguéri

serochoqué yogamagaiguéri, basini icarataiguéri
sabiriqué. Basini te inguitsagatima caninasati,
iroonti icanaque imasi oisha aisati imasi
cabara. Iquenagueque canta tenta ine
ibango irasi.  Ocoguitiomotaiguéri pairoraca,
icantaguebiriqueri catsimari, itsipiriacagaiguéri.
38 Isigopitaigacari ira quisaiguéri, iquenagueque
cara tera ontimingani aisati otisipaguequé.
Imaénopitaigacari  quisaiguéri omoropaguequé
tongagari aisati quibatsi. Icaninatasanti, carari te
irdgacaninatiri ira quisaneiantatsiri tsoengatsiri,
te iranintaigueri. 39 Iquemisanque icaegui,
iroro ora igoOnijintacagaiguéri Tosorintsi cara
iniacaninataiguéri, carari te iraniasantaiguero
omagaro icantasantaiguéri Tosorintsi, iroonti
iglOtasantaigué ora aisonori imaiguéri Tosorintsi
alquenta iraniaiguéro antagaisati icanqueri.
40 Tosorintsi te ironijagaigueri iriro ora
yobetsiquineri  icocaquerinta  iraguiaigacai
eiro. Aiquenta ironijagaiguéri omagaro
quemisantatsiri  omoncaratobaquima  cara
imaairo Tosorintsi antagaisati, iriro aisati
eiro, ora yobetsicacai icasijacai, aisati
iraganinaséretasantacai.

12

Pinguengueri Jesos, piguiatiri.

1 Aro tojai iquemisantaigué icaegui
nocomantégotéca. Cara anguemocotaiguéri
omitococdi anguemisanqueri Tosorintsi. Aisati
inetsaigacdi yamai igoigu€ pairoraca acanque
eiro. Yamai nosiacagantémiro: ¢Teco pPigote

ora yameta oboina irisiganéma irogoontima
pairiraca obaquenguitsine? Cara irisiganéma
irojocanéro iguitsagare arota irisigasantanéma.
Aisa ocanta caninataque ojocanéro pairoraca
otiacdi ora te ongomeite, pairoraca comeétomocai,
cara anganquineri Tosorintsi ora icocacai.
2 Pérosati intsome anguengueri Jesos Ira
quemisantasanotatsi. Iquemisantacaqueri
matsiguenga, yogabisaicotaigairi. Tojai
itsipiriobencai cara corosiqué jirai. Carari
igoque irdganacai canta Jonogaguitequé, cara
itsipiriobencdi, te iripasiguitiro. Aique
yogainocanaa. Yamaica ainta isobiaque
ibacosonoriqué Tosorintsi, itsibatacari
iragdantomentoqué. 3 Jirai tojai iguisaiguéri
tsoengatsiri Ira Jesos, tojai itsipiriacaqueri. Yamai
pinguengasantiri arota quero pogaséreta, quero
pitsirisharo cara itsipiriacaquemi obiro, quero
pijocajiri Quirisito.

Tosorintsi yogatingatajiri quemisantatsiri ira
cantiro ora te onganinate.
4Yamai picantabecari cantaguetatsiri: “Pijoca-
jiro ora picantagueti te onganinate”, carari terai
inguisemi, terai ingantaguebiritimiro catsimari,
terai irOguimi, terai piraatanéneri Quirisito piraa.
5> ¢Aroco pomaguisanquero cara itomintémi Tosor-
intsi? Aisati isanguenatacaqueri jirai cara ican-
quemi Tosorintsi:

Notomi, cara nacamanaaquemi nogatingatajimi,
quero pipégatina, quero piguisina, quero
pitsirisharo; Naanti Pitingomi. 6 Cara
ingantagueque te onganinate nanintane,

nacamanaaqueri, nogatingaqueri.
NogoOtacaqueri cara te nanintiro ora
icantagueti. Cara natsipiriacaquemi

pigoontéma cara notomintémi.

7 Cara yogatingaquemi Tosorintsi, quero
pitsirisharo. Inintaiguémi, itomintaiguémi, iroro
iragatingataguéquimi. Aisa ocanta ametaro eiro
cara acamanaairi otomijegui. & Omagaro sérari
icamanaaqueri yogatingaqueri itomi.  Aisati
Tosorintsi. Queroca yogatingataiguimi, cagaribi
obiro itomi, irisinto; te pomatsiguengatimari.
9 Jirai cara eiro janequiquerai yogatingacai ira
asintai, aro aquemisantaiguéri.  ;Teco aisati
caninataque antingomintimari, ominguiri
Tosorintsi Ira asintdi, Ira timaséretacagdi yaca
quibatsica aisati intimacagajai pérosati Iriroqué
canta Jonogaguitequé? 10 Iraegui asintai yaca
quibatsica yogatingacai yogomecai cara ijitabeca
iriro caninaro arota antimantimaro caninasati
yaca quibatsica carari quero cosamani atimi
yaca. Irari Tosorintsi yogatingacai caninasati
igotinta omagaro, yogatingacdi arota aisonori
yoganinaséretacai. Icogasanti iraganinaséretai
icaninatasanotinta Iriro. 11 Aisonori teni ongogue
iragatingatai Tosorintsi. Ocatsitanacdinta
te anganinabentiro, ogaséretococaro. Carari
aiquenta anguenguero, anguemisantasantéri;
anganinabentiro aroquenta oganinaséretacai.

Quero pomaintiro caraicdbintsaigacdi Tosorintsi.
12 Cara pitsirishaca piguiatiri Quirisito aisa
picanta pomagotasantaigabitaca, pingabiri-
tanaima, pisintsitae quero pijocajiri Quirisito.

Aisonori  iguisabiritaiguémiro = matsiguenga
aroquenta piquemisantaiguéri Tosorintsi, carari
quero poperata, pinganinasérete. 13 Caninasati
pingomantégotiri  Quirisito  pairiraca ijita,
pingantineri Tosorintsi omagaro ora icocaquemi.
Aique piganinaséretiri popiguemisantane
ogaséretabetachari, pinguemisantasantaguiri iriro.
14 Pingogasantaigue pdagacaninataigueri basini
matsiguenga carari quero piguisaneintaiguiri
querootisati iguisaneintaiguimi iriro.  Aisati
pingogasante pintingomintasantimari Atingomi.
Aique iromitocoquemi pintimaque caninasati,
iraganinaséretémi. Cagaribica iraisati Atingomi,
quero pitiomotiri. 15 Pigamaiguema arota quero
pomaguisantiri Tosorintsi cara icabintsémi,
quero  pijocajiro cara  piquemisanqueri.
Quero piguisaneintobaga arota quero
pamasiséretaguetacagari poplguemlsantanepague
16 Quero pintaguetiro tsinane cagaro pijina, quero
pintaguetiri sérari cagari pijime. Querootisati
pomaintiro cara icadbintsaiguémi Tosorintsi.
Quero picantari Esad ira mainqueri Tosorintsi,
te inguengueri. Esa0 irianti itomi Isac.
Igoque cara ingamaque iriri, irasintémaro
iriro omagaro irasi iriri, aisati ingabintséri
Tosorintsi. Aro iquenabaguité Esad, ipigapaa,
pagasantéri itasegane. Iniopéri ireinti cara
ingoquero maroro quiraaquiro. Inebetaparo,
icampéri ireinti: “Igue, pomenaro pomarore
nitasegasanténi”.  Yotabitanéri Jacob: “Aroca
nopégajimi, ingantocobinténa naanti apati,
iménaro iraisati cara ingamaque, aro nomeémi
poperi”. Icampéri: “Aro. ¢Pairo nongogobique

cara ingantocobinténa aiquenta cara pénibaque
nangamaque yamaica?” Aro ipéri iraperi.
Ira Esad imaintéro cara ingabintséri Tosorintsi
aiquenta. Itsoinguétiguiro. 17 Carari pigoiguéro
cara aiquenta iquengairo Esad ora icanque.
Iragasantaca. Icogabeca ingantocobintirime
iriro iriri aisati ingabintserime Tosorintsi.
Tigueti ingantima ingantiro iriri aroquenta
icantocobintéri ireinti. Aroque Jacob pégairi Esad.
Tenta Esad iranintiri Tosorintsi, ijoquero cara
ingabintséri aiquenta. Te inguemisante. Aro
yamai, quero picantariibega Esao.

Ati ocanta icdbintsaigacai Tosorintsi.

18 Te piniaiguero ora iniaigué joriojegui
jiraisonori canta oguitojaqué jitacha Sinai
cara icomantaiguéri Moisés ora icocagaiguéri
Tosorintsi.  Itsorogasantaigué cara iniaiguéro
omanarontsi cobeingari, aisati oquibeguinte
coguentima, aisati otsitinitasantané cata-
guiteriqué. 19 Iquemaiguéro itibore cara
itibotasantané catsiguesonori, aisati ique-
maigabaquero Irinibare Tosorintsi cobeingari,

itsorogasantaiganaqueri. Icantaiguéri ira
Moisés: “Quero inibatadi querota acami.
Pinibatiri obianti”. 20 Ttsorogasantaiguéri
cara icanque Tosorintsi: “Te  naninte
iriboque yaca oguitojaqué matsiguenga
teatisati ibira. Pairiraca boquénguitsine,
iragatiquéroca oguitoja, pobasegaigueri

pigamagaigueri”.  Aro itsorogasantaiganaque
joriojegui. 21 Tojaisonoriguinte icobeingatasanté
Tosorintsi, irooti cara icanque Moisés:

“Notsorogasantéri naro, nomogomogoatanaca”.
22 Obirojegui, tenta pijdigue Sinaiqué, iroro te
pintsorogaigaguéte. Iroonti ocanca paretaigaca
basiniatiqué oguitoja ora jitacha Sién cara itimi
Tosorintsi catimanerisonori. Aisa ocanta pidigué
Jerosarénqué canta Jonogaguitequé, paretaigari
Tosorintsi pigdigapéri.  Icadbintsasantémi, quero
pitsoroguiri. Aisati pitsibataigapari tojaisonori
ironomire Tosorintsi irisaanganetsite cara
yapatoibiritaigari, icaninabentaiguéri. 23 Aisati
picarataiguéri antagaisati itomijegui Tosorintsi
irisanguenatégotaga Jonogaguitequé. Aisati
ainta Tosorintsi Ira comantégotaiguéri omagaro
matsiguenga negaraca iridte aisati pairoraca
inganque. Aintasati isérejegui antagaisati
caninari iraegui quemisanqueri Tosorintsi jirai;
aroque  yoganinaséretaigabaqueri  Tosorintsi.
24 TJiraisonori Tosorintsi icantasanté cara
alquentata imaiguéri matsiguenga irorai

Nibarintsi. Yamai imoncaracaro Irinibare
cara ipoque Quirisito. Yamai pabencari Jesos

pitentaigari Ira camobicdi iraatané iraraa. Iroro
yosaatantajai Tosorintsi ora acantagueti te
onganinate. Aisati jiraisonori Cain Oguéri Abel
ireinti, iroro icasitigabiriqueri Tosorintsi. Carari
cara iraatané Jesos, yogabisaicotajai Tosorintsi.
Iraraa Jesos caninaro, pabiséro iraraa Abel.

25 Jirai iraegui jorio ipégatsacari Tosorintsi
cara  Moisés  yogabiséneri  imatsiguenga
Irinibare Tosorintsi. Tenta inguemisantaigueri,
itsipiriacagaiguéri. Yamai aisati icogui Tosorintsi
irinibataiguémi obiro. Quero pipégatsatari obiro
aisati; popégatsatimarica inguisaiguémi aisati.

Cagari matsiguenga nibacdi yamai, Irianti
Tosorintsi Ira timatsi Jonogaguitequé. 26 Jirai
cara Sinaiqué cara inibaté Tosorintsi yosebatéro
quibatsi, carari yamai icanque: “Aiquenta
panibati nosebatairo quibatsi, carari quero patiro
quibatsi, aisati nosebatéri paba, manchacori,
aisati omagaro jonogasati”. 27 Icanque: “Panibati
nosebatairo”, aro irojocaguequero omagaro ora
yobetsiqué jirai, iritsonguéro ora te onguéshote.
Iroonti inaatsine coshori ora tigueti ongantajima
osebatima. 28 Intsome angarasiatiri Tosorintsi
cara lIpacairo intimacacai iragdantanequé
cara quero posebataa. Intsome angantineri
ora icocacdi, intsome angarasiatiri aisati
anganinabentiri, intsome antingomintimari
Irironta caninarisonori aisati cobeingarisonori.
29 Aisa icantaro tsitsi cara otaquero pairoraca,
Tosorintsi cobeingarisonoriguinte inguisaiguéri
ingasitigataiguéri antagaisati matsiguenga ira
cantaguetiro ora te onganinate, ira tsoengatsiri.

13

Icanque: “Pintimaigue caninasati”.

1 Pinintobaganéma obiro aisati popiguemisan-
taneegui. 2 Aroca irarequimi quemisantatsiri
ira te pineiri jirai, pagacaninatobéri. Jirai
ainta  ydgacaninatobéri carari te irogotiri,
yogasomabaqueri caninasati, carari cagari
matsiguenga, irianti ironomire Tosorintsi
irisaanganetsite. 3 Pinguengaigueri iromingaga,
pingdbintsaigueri  aisatime  pinganquimame
yominguétémini obiro aisati. Aisati pingabintseri

ira  icantaguebirique catsimari obironta
imatsiguenga  pitsipiriaque  aisati  obiro.
4 Caninataque irdguiro iina Sérari, Aguiri ojime
tsinane. Aisati caninataque iraniobaquima ira
dgasantobagacha. Carari Tosorintsi ingasitigatéri
antagaisati ira aguimintaro iina, aisati omagaro

ora aguimintari ojime. Iratsipiriacaqueri
pairiraca antaguetiro ora cagaro iina. > Quero
picogui irinasante  piguireguite, iroonti

pinganinabenque ora pasinta inomotimi ipémi

Tosorintsi. Icanque Iriro: “Coshoni noguémi;

quero nojocajimi”. 6 Iroro angantaguéque:

Nigdque cara iromitocoquina Tosorintsi, quero
notsorogui quero naquengaseéreta, tiguet-
inta ingantina matsiguenga iramasiséretina
nasérequeé.

7 Pinguengueri ati icanta ira quemisan-
tacagaiguémi, ira ogometaiguémiro Irinibare
Tosorintsi. Pinguengaigueri ati icanta itimaigui
caninasati. Aisati pingantaiguemari ibegaiga
iriro cara iquemisantasantaiguéri Tosorintsi.
8 Quero ipasiniatiti Atingomi Jesoquirisito,
pérosati cara icanta, jirai, yamaica, pérosati.
9 Pinguemisantasantiri Quirisito. Quero
piquemisantiro ora yogometasitimi matsiguenga.
Caninataque anguemisantiro ora yogomecai
Tosorintsi Ira cdabintsaigacai yosintsiséretacdi.
Ainta cantaiguémi popero oca quero papiro ora,
carari itsipiriasita tenta oganinaséretiri iriati ora
irogomeantane, querootisati poganinaséretimi
obiro. 10 Cara anguemisanquerica Quirisito
Ira camobicai, aro iragabisaicotajai. Irari
saserirotijegui te inguemisantiri; yametaigaro

cara yogamaguiri ibira yaagaigué ibatsa arota
irabisaicoontimarome. Carari itsipiriasicaro
tenta ogabisaicotiri. 11 Aro ira itingomi
saserirotijegui yOgapinintiri ibira, yagapininquero
iraraa yoguéro tsomaguisonori ibangoqué
Tosorintsi arota irojocanéneri matsiguenga
ora icantagueti te onganinate. Aique
yaganéro ibatsa ibira canta jaanta, sotonta
poeboroqué, itaquintiro. 12 Aisati icanqueri
Jesos, ydagaiganaqueri sotoqué poeboroqué cara
yogamagaiguéri. Cara, itsipiriasanté icamaque
cara iraganinataiguéri ira matsiguengajegui
quemisantaiguérine.

13 Isérontobitaigacari  Jesos  matsiguenga.
Aisa acanta irisérontaigacdi cara aguiatéri.
Jemita, intsome anguemisantiri  pérosati.
14 Yaca quibatsica quero atimi cosamani,
carari oguiaigué antimopé pérosati canta
Jonogaguitequé. 15 Aroquenta aquemisanqueri

Jesoquirisito, caninataque angarasiatiri
Tosorintsi pérosati aisati omanocotiri
aisati ongomantaguetiri matsiguenga:
“Caninarisonoriguinte Notosorintsite Ira
natingomincara”. 16 Obirojegui, quero
pomaguisantaiguiro pomitocotobaganéma,

aisati pingabintsaigueri popiguemisantane
coguitiachari. Oca iroro oganinatéri Tosorintsi.

17 Pinguemisantaigueri ira quinguitsatomo-
timiro Irinibare Tosorintsi, pintingomintimari.
Yomisantaiguémi yogometaiguémi arota
iraganinaséretaiguemi pisérequé. Aiquenta
Tosorintsi irosomitobéri: “;Pairo pogometaiguéri

ira  piquemisantacaque? ¢Caninasatico
iquemisantaiguémi?” Aro ingomantapéri.
¢Teco caninataque ingantocoquermni: “Jee,
caninasati iquemisantaiguéna”? Carari
queroca piquemisantiri, ingantocoquemi, “Teni
inguemisantina”, aro inguisaiguémi Tosorintsi.
18 Najitaigué te nangantaguete ora te onganinate.
Tojal nocogaigué nangantiro ora caninari.
Pomanocotaiguena cara nantime caninasati.
19 Aisati nocogasanti pomanocotaiguena arota
Tosorintsi iranintacaquina naniaigaimi aisati,
iromitocoquina naretajimi omanapague.
20 Ajtosati nocoguini ingdbintsaiguemi Tosorintsi,
Ira cogatsi iromagoriaséretagaiguemi  aisati
inganquemi pintimaigue caninasati. Jirai
yoganiatairi Atingomi Jesos Ira camobicai
iraabencairo iraraa. Cara icamaque Jesos, aroque
imoncaraquero Tosorintsi ora irorai Nibarintsi
ora icantasanté jirai: aroque yobetsiquéneri
quemisantatsiri cara iragabisaicotajiri
intimacaganéri jonoqué Iriroqué. Aro
icantocobintacai Jesos, yomisantacdi aisa icantari
ibega casintari iroishate yomisantaiguéri.
21 Aitosati namanocotaiguémi cara iraganinatimi
Tosorintsi arota pingantaiguero omagaro
ora caninari, ora icocagaiguémi. Aique
inganinabentaiguémi Tosorintsi aisati
Jesoquirisito Ira piquemisantaigué. Caninataque
antingomintimari pérosati, angantocobentiri
“Caninarisonoriguinte Atingomi Jesoquirisito”.
Aroque.

Aro ocaratiisanguenaquero.



Ebereo 13:22 i Ebereo 13:25

22 Nopiguemisantaneegui, nocogui
pagacaninatobéro oca nasanguentaiguémica tenta
nomitojaiguero nanibare. Pinguengasantobéro,
quero pijocajiro cara piquemisantaiguéri
Quirisito. 23 Pigbigué cara yomianqueri Timoteo
opiguemisantane. Yamainongomantaiguémicara
yomisotocajiri; queroca icosamaniti cara iribo-
capé yaca, nantsibatanémari cara obirojeguiqué,
naniaigaantimi. 24 Pobetsataiguenari iraegui
ogometocotaiguiri Atingomi aisati antagaisati
quemisantatsiri cara. Yaca ibetsataiguémi
Itariasati quemisantatsiri. 25 Nocogui Tosorintsi
ingabintsaiguemi omagaro obirojegui. Aro ocarati.

